
" Urteurreneko kut
eman gura diote urtez
urteko ekitaldiei, berriak
eskaintzeaz batera. »22

Leioa Waterpolok Euskal
Herriko Kopa irabazi du bi
taldeakaz, lehenengo aldiz
* historian »20

Uribe Kostako astekaria

Ez zen diruagatik bere

euskarazko lehenengo eleberriaz

andoaindarragaz

berba egin dugu Ana Jaka idazle .

Sopelako kiroldegiko
taberna berria herriko
langabetuek kudeatuko
dute; Udalagaz hitzarmena
sinatu ostean. 7

“H28k umorez
behatzea

Adur Larrea Eguren komikilari erandioztarra
euskarazko H28 aldizkari satiriko berria erditzen

ibili da egunotan

Charlie Hebdo aldizkari frantse-
saren aurkako atentatua eta hiru
astera jaio da H28. Ekimena Berria
egunkariak isiotu zuen, zenbait
komikilarigaz adierazpen askata-

Urdulizko geltokia eta
trenbide-pasagunea
lurperatzeko lanak “otsail
amaieran” adjudikatuko
ditu Jaurlaritzak.

»10

sunaz egindako mahai-inguruan.
Larreak, esku artean dituen beste
hamaika lanegaz batera eutsi dio
erronkari, H28 bezalako zerbaiten
beharra bazela iritzita. »16

PlentZ|ako Udalak
“ordezko” proiektu

bat aurkeztu du metro

geltokiaren inguruko
lanetarako. »9

Atez atekoa
abian Getxoko
dendetan ..

Equok epaitegietara
eroango du Erandion
egoera kaxkarra jasan
duten zaldien jabea,
animalien alde egiteko. » 5



ARMANDO LLAMOSAS RUBIO
Kultura Ondarearen teknikaria

Punta Begona
eta Zesarren
emaztea

Ezin zen ireki atal hau
gai xelebrerik gabe. Be-
raz, Punta Begona izango
dugu helburu. Duela bi ur-
tekoa ezkorra izan arren, gaurko
sentimendua  baikortasunaren
eta prebentzioaren artean mugi-
tzen da. Tarte honetan, utzikeria,
hotela, hesia, oihana eta, berriro,
utzikeriatik proiektu sendo bate-
ra pasatu gara. Ez da makala.
Aldaketa ikusita, Punta Be-
gonak geroa izateko esperantza
izan dezakegu. EHUk aurkez-
tutako proiektuak beharrezko
edukiak izan zituen: aurreko
ikerketa, testuingurua, diziplina
anitzak, elementu guztien ana-
lisia, azterketen araberako kon-
ponbide irekia, parte-hartzea eta
gizarteratzea, e.a. Ezin gehiago-
rik eskatu; gestio ona, eta gizar-
tean errotuta izan ezik.
Dakigunez, eztabaida galan-
ta sortu zuten bi datuk: diruak
eta epeak. Kexaka ibili zen jende
asko lan-epea oso luzea zelako
(12 urte) eta diru-kopurua itzela
izategatik (2,1 milioi euro). Uler-
garria, biak oso handiak baitira,
eta zailak ulertzeko, azalpen onik
ezean. Horregatik, kudeatzaileek
ondo zaindu behar dituzte bi
zenbaki horiek. Justifikatu eta
demostratu behar dute zenbaki
horiek beharrezkoak direla eta
merezi dutela. Bai unibertsita-
teak, bai udalak, badakite zenba-
ki horiek zalantzak sortu dituz-
tela; hortaz, lehentasuna eman
behar badiote lanari, lehentasun
bera eman behar diote komuni-
kazioari. Julio Zesarren hitzak
aproposak bide dira: Zesarren
emaztea zintzoa izateaz gain...
Azken hileotan, lanen bat
ikusi dugu, aldamioak, igogai-
lua... Poztu gara. Jakin minez
eta gustura hartu dugu. Hala
ere, poz handiago izango genu-
ke Udalak eta UPV-EHUKk tentsio
informatibo gehiago sortuko
balute. Azken emaitza ez ezik,
proiektuak eta hedapenak ere
sinesgarriak izan behar baitute;
eta, gure kasuan, tamalez, horre-
tan lan eskasa egiten ari dira.

Guztira 119 saltokik parte hartzen dute ekimenean.

Martxan da saltokien
atez ateko bilketa

Udalerriko garbitzaileek ohartarazi dute CESPAk hainbat langile kaleratu nahi dituela.
Ondorioz, salatu egin dute enpresarentzat garantzitsuak diren lanak egiteko erabiltzen
dituztela berez bestelako zerbitzuetan lan egin beharko luketen langileak.

tsailaren 3an, martitzenean,

martxan jarri zuten Udalak

ezarritako saltokietako atez

ateko bilketa zerbitzua. Zer-
bitzu berria astelehenetik zapatura
funtzionatuko du. Hasiera batean,
hondakin organikoak sortzen dituz-
ten saltokietan hasiko da, hala nola,
arrandegietan, fruta-dendetan eta su-
permerkatuetan. Ondoren, apurka-a-
purka, martxoan gainontzeko dende-
tara zabalduko da zerbitzua, kartoia,
plastikoa, egurra eta ontziak batzeko.
Imanol Landa Getxoko alkateak az-
pimarratzen duenez, zerbitzu horrek,
“nabarmen hobetuko du gure denda-
kaleetako garbitasun eta higienearen

egoera, eta, hortaz, gure auzokoena”.
Zuzeneko bilketa zerbitzu horregaz,
sortzen diren hondakinen %?100 birzi-
klatzea eta kaleetatik zaborra kentzea
nahi du Udalak.

Zerbitzua azaroan esleitu zen za-
bor bilketarako kontratu berriaren
barnean kokatzen da, eta horren hel-
buru nagusia datozen zortzi urteetan
hondakinen %s50 modu selektiboan
biltzea eta bereiztea da. Kontratuaren
barruan sartutako beste berrikuntza
bat 5. edukiontziaren ezarpena da,
zabor organikoa modu selektiboan ba-
tzeko edukiontzi marroia, alegia.

Getxoko  Herri  Zerbitzuetako
ABEE-ko langileek, bere aldetik, Ima-

nol Landa alkateari eta zinegotziei
zuzendutako ohar bat kaleratu dute
CESPA enpresak hainbat langile ka-
leratu nahi dituela salatzeko. Horren
bitartez jakinarazi dutenez, “enpresak
langile-kopurua murriztu nahi duela
jakinarazi digu; hala, bestelako zerbi-
tzuetan jardun beharko luketen langi-
leak erabiltzen dituzte enpresaren us-
tetan garrantzitsuak diren zerbitzuak
bermatzeko. Hori horrela, langileek
azaldu dute edukiontzi-garbitzailea-
ren gidariak bere lana alde batera utzi
eta kartoiak bildu behar izaten dituela
edo margoketen garbitzaileak parkeak
edo aldagelak garbitzera behartzen di-
tuztela, besteak beste.

Udalerrian jarduerak egiten

laguntzeko 219.000 euro

dalerrian edota getxoztarrei
zuzendutako jarduerak egiten
dituzten elkarteentzako diru-
laguntzak eskatzeko epea otsailaren
16ra arte luzatuko du Udalak. Aurten,
guztira, 219.650 euro bideratuko di-
tuzte horretarako; horrez gainera, au-
rreko urteetako laguntzetan ez bezala,
proiektuaren jasotzaileetatik %s50ek

getxoztarrak izan beharko dute (pasa
den urtean %40 baino ez zuten izan
behar), edo proiektua oso-osorik Ge-
txon bertan egin behar izango dute
elkarteek. Aipatutako laguntzak sei
esparrutan banatuko dituzte; honela,
zehatz-mehatz: 45.000 euro, udalerri-
ko erakundeen ohiko jardueraren fun-
tzionamendurako edo mantenurako;

15.000 euro, Getxorako interesa duten
proiektu zehatzetarako; 30.000 euro,
proiektu esperimentalak edo berri-
tzaileak deritzenetarako; 59.650 euro,
parte-hartzea sustatzeko; 62.000 eu-
ro, esku-hartze sozialean laguntzeko;
eta, azkenik,8.000 euro etorkinen ha-
rrera sustatzeko.

info +: www.getxo.net

Getxoko Udala
Espainiar Estatuko

gardenena

EH Bilduk zalantzan jarri
du emaitza hori, eta uste du
Udalak “tranpa” egin duela
puntuaketan, “ez ditu-eta
hainbat puntu betetzen”.

etxoko Udala Espainiar Esta-
Gtuko udalerririk gardenena

da, Bilbokoagaz eta Gasteize-
koagaz batera, Transparencia Inter-
nacional Espafia gobernuz kanpoko
erakundeak egindako balorazioaren
emaitzaren arabera. Bada, getxozta-
rrek 100etik 100 puntu lortu dituzte,
erakunde horrek puntaketarako era-
bili duen metodologiagaz. Hala ere,
Arantza Gutierrez Getxoko EH Bilduko
zinegotziak zalantzan jarri du emai-
tza hori: “erakunde horrek udalek
euren webguneetan argitaratzen di-
tuzten datuetan oinarritzen dira gar-
dentasun hori neurtzeko; ez dituzte
neurtzen ez ustelkeria ezta agintarien
jarrera ere”.

Aipatutako gobernuz kanpoko
erakundeak 110 udal aztertu ditu, eta
puntaketarako, 80 item dituen indize
bat erabili dute, honako gaiak kon-
tuan hartuta: udalbatzaren inguruko
informazioa, gizartearen eta herrita-
rren arteko erlazioa, gardentasun eko-
nomiko-finantzarioa, zerbitzuetarako
kontratazioen gardentasuna, hirigin-
tza eta obra publikoen gardentasuna
eta gardentasun legearen adierazleak.
Horietan guztietan, Getxok 100 puntu
lortu ditu. Gutierrezen ustez, ordea,
Udalak ez ditu hainbat puntu bete-

Udalak 100etik 100 puntu lortu ditu balorazioan.

tzen, hala nola, osoko bilkuren akten
publikazioa, “egia da, baina neurri
batean; ez dute azaltzen aktetan ez
dituztela auzokideen interbentzioak
biltzen”. Osoko bilkurak zuzenean
jarraitzeko aukera eta bideoak sarean
eskuragarri izatea ere faltsua dela
salatu du, “hainbatetan eskatu dugu
hori hala izatea, baina getxoztarrek
soilik irakurri ditzakete zinegotziok
publikatzen ditugun txioak”. Azke-
nik, azpimarratu du, emaitzen arabe-
ra herritarrek parte hartu dezaketela
aurrekontuak eta planifikazio ekono-
mikoa garatzeko, “eta hori faltsua da,
auzokideek ezin dute ezta parte hartu
ezta iritzirik eman ere”.

Getxoko alkate Imanol Landak na-
barmendu duenez, Udala 2008az ge-
roztik ari da lanean gardentasunaren
esparruan, “etengabeko eta hobetze-
ko jardunean gaur egun oinarrizkoa
dena, udal kudeaketan herritarren
konfiantza mantentzeko eta sendotze-
ko”. Azpimarratu duenez, euren kon-
promisoa ildo horretatik lan egiten
segitzea da, “gobernu onaren alde”.
Horretarako, hiru zutabe dituztela
azaldu du: partaidetza, gardentasu-
na eta kolaborazio publiko-pribatua.
Bere ustez, “lortutako emaitzak au-
rrera jarraitzeko animatzen gaitu”. EH
Bilduko zinegotziak, aldiz, azpima-
rratu du “balitekeela agentzia pribatu
batek bikain bat jartzea, eta Udalak
propagandarako erabiltzea hori”, bai-
na, salatu duenez, “azterketak tran-
pak eginda gainditzen dituen ikasle
txar baten antzera, beti jakingo du
merezi ez duen merezimendua dela”.

HERRIZ HERRI

hiruka 3

Korrikan ikasteko
maila ezberdinetako
taldeak sortu dira

dalerrian korrika egiteko hain-

bat mailatako taldeak antolatu
dituzte. Trirunners Getxo Running
Club izeneko ekimen berriak irakasle
espezializatuagaz Korrika egitea du
helburu. Bi hilabeteko jarduera izan-
go da, eta interesatuek 40 euro ordain-
du beharko dituzte. Entrenamenduak
hainbat ibilbidetan zehar egingo di-
tuzte eta korrika egiteko teknika, lu-
zatze ariketak, indarra lantzeko noiz-
behinkako elkarretaratzeak eta min
hartzeko arriskua murrizteko ahol-
kuak ere emango dituzte. Topaketak
martitzenetan eta eguenetan dira.

info +: www.getxo.net

Maila anitzeko bela
ikastaroak 8 urtetik
gorakoentzat

akea Getxo Bela eskolak treba-

kuntzarako eskaintza jarri du
martxan Kirol Portuko Udalaren bela
pabiloian. Unai Basurkoren gidari-
tzapean, 8 eta 15 urte arteko ume eta
gazteentzako eta 16 urtetik gorakoen-
tzako hastapenerako zein hobetzeko
hainbat ikastaro programatu dituzte.
Kurtso guztiak 20 ordukoak izango
dira. Prestakuntza eskaintzeaz gain,
eskolak bestelako zerbitzuak ere es-
kaintzen ditu, hala nola, askotariko
ontzien alokairua norbanakoentzako
zein enpresentzako, tripulazioagaz
edo tripulaziorik gabe.

Harremanetarako: info@pakeabizkaia.com

Frackingaren inguruko

hitzaldia

zoez arituko da otsailaren 7an, zapatuan, Algortako Abian kultur elkar-

Fracking Ez Getxo taldea haustura hidraulikoak gurean sor ditzakeen ara-

tean, goizeko 11:30ean. Frackingaren aurkako talde getxoztarra orain dela
urtebete sortu zen, eta ordutik, herrian teknika horren nondik norakoak zein
ustez sor ditzakeen kalteez informatzen ibili da. Euren ustetan, herrian “desin-
formazio” handia dago, herritarrek ez dakite oraindik oso ondo zertan datza
frackinga; hori dela eta, euren asmoa informatzea dela nabarmendu dute, “frac-
kingaren inguruko eztabaida kalean egon dadin”.

Haurreskola (1-2 urte)
Irailak 1-uztailak 30, Gabonetan eta Aste Santuan

Eleaniztasun Proiektua
Harrera ikasgela (8:00-9:00)
IKT Heldutasuneko Ziurtagiria
Giro hurbila

Urte letik 16ra

Getxo

Hamar enpresa
Areetako coworking
gune berrian

amar enpresa daude “Getxo Wor-

king” izeneko coworking gunean.
Programa joan den azaroan hasi zen,
eta negozio plana landu nahi duten
pertsona ekintzaileei eta oraindik en-
presa jarduera garatzeko lokalik ez
duten enpresei zuzenduta dago. Gune
horretan, laneko eremua beste pro-
fesional batzuekaz partekatzean da,
nahiz eta enpresa berekoak ez izan.
Ordutegi malguak dituen tokia da, eta
lankidetzen, proiektuen, baliabideen,
ideien eta abarren arteko lotura susta-
tzea du helburu. Hala, sinergiak, pro-
fesionalen sareak eta baterako proiek-
tuak sortzea ahalbidetzen du. Bertan
dinamizatzaile batek egiten du lan,
eta beharrezko baldintzak sorraraz-
ten ditu aipatutako helburuak betetze
aldera. Dinamizatzaileak ekimenak
prestatzen ditu ekintzaileak eta en-
presak behar bezala estimulatzeko eta
lankidetza sustatzeko.

info +: www.getxo.net

Alangoko 145 BOEren
promozioaren izen-
ematea amaitzear

lgortako Alango aldean eraikitzen

ari diren 145 Babes Ofizialeko
Etxebizitzen promozioan izena emate-
ko epea otsailaren 23ra arte luzatuko
dute. Getxoko Udalak laster hasiko du
etxebizitza horiek adjudikatzeko pro-
zedura. Gazteentzako errentako etxe-
bizitzen lehenengo promozio publikoa
da. Hasieran, 5 urterako emango dira
errentan; denbora hori igaro ostean,
sustatzaileek egiaztatu beharko dute
errentariak etxebizitza edukitzeko
baldintzak betetzen jarraitzen duen
edo ez. Hala bada, errentamenduak 10
urte gehiago iraungo du. Baldintzak
bete ezean, errentamendu-kontratu
berri bat egin beharko da, baldintzak
beteta itxaron zerrendan dagoen hu-
rrengo pertsonagaz.

Baldintzak

Promozio horretako etxebizitza bat
eskuratzeko honako baldintzak bete
beharko dira: aipatutako epearen ba-
rruan izena ematea Etxebiden edo
Getxoko Herritarren Arretarako Bule-
goan; etxerik ez izatea; Getxon errol-
datuta egotea, gutxienez etengabeko 3
urteko antzinatasunaz edo 5 urtekoaz,
aldizka, 10 urtean; eta gehienezko eta
gutxienezko diru-sarreren Eusko Jaur-
laritzaren arautegia betetzea (3.000
eta 39.000 euro artekoak).

info +: www.getxo.net

Alokairu sozialeko
etxebizitza nahiago

Abenduaren 16an
desjabetu zutenetik,
familiaren beharrei
erantzuteko aurreikusitako
baliabideak jarri ziren
martxan, ahalik eta
lasterren “irtenbide
egokiena topatzeko”,
Udalaren arabera.

etxoko Udalak, Gizarte Zer-

bitzuen bitartez, etxebizitza

batean sartzeko 2.100 euroko

eta oinarrizko beharretarako

beste 900 euroko diru-laguntza eskai-

ni dio, abenduaren 16an Algortako

alokairuko etxe batetik kaleratutako

familiari. Hala ere, diru-laguntza hori

errefusatu eta babes ofizialeko etxebi-

zitza bat eskatzen jarraitzen du fami-
liak.

Familiako lau kideak, 22 eta 19

urteko alaba bik eta senar-emazteak,

urtarrilaren 3o0era arte egon dira Ge-

Ertzaintzak abenduaren 16an kaleratu zuen lau senidez osatutako familia algortarra.

txoko ostatu batean. Egun horretan
ostatua uzteko epea heldu zitzaien,
Udaletik jakinarazi zietenez.

Udalaren arabera, desjabetzea
izan zen unetik familiaren beharrei
erantzuna emateko aurreikusitako
baliabideak jarri ziren martxan, aha-
lik eta lasterren “irtenbide egokiena
topatzeko”. Udalak azken asteotan fa-
miliako aitagaz hainbat kontaktu eta
harreman izan ditu familiaren egoe-
rarako konponbideak aurkitzeko. Ho-
rietan, kaltetuak sustapen publikoko
etxebizitza batean zuzenean sartzea
eskatu du. Horren aurrean, Udal ar-
duradunek azaldu dute kaltetutako
familia ez dagoela babes publikoko
etxebizitza baterako ezohiko sarrera
eskatzeko egoeran, Gizarte Zerbitzuek
egindako hasierako balorazio tekni-
koa aintzat hartuta eta berdintasune-
ko eta ekitateko irizpideak betetzeko
dagoen beharragatik; izan ere, babes
ofizialeko etxebizitzak giza bazterketa
larriagoan dauden pertsonentzat bi-
deratuta daude.

Kale gorrian

Abenduaren 16an kaleratu zuten Al-
gortako Konporte kaleko 28. atalon-
doan bizi zen familia. Oscar, familia-
ko aita, 2013ko uztailean geratu zen
langabezian. Hurrengo bi hilabetee-
tan alokairua (hileko 1.100 euro) or-
daintzerik izan zuen, baina ordutik ez
zuen inolako laguntzarik jaso. Aben-
duan bertan, Diru-sarrerak Berma-
tzeko Errenta (hileko 875 euro) onar-
tu zioten, baina berandu, daborduko
kale gorrian utzi baitzuten.

EAJren Gobernu taldeak udalerri-
ko ostatu batean lo egiteko eta alokai-
ru bat bilatzeko larrialdiko laguntza
eskaini zion familiari. Ostatuan lo egi-
teko eskaintza urtarrilaren 3o0era arte
iraun zuen, eta orain familiak beste
tokiren bat bilatu behar du. Hala,
alokairua bilatzeko eta oinarrizko
beharretarako 3.000 euro eskaini diz-
kio tokiko Udalak. Hala ere, laguntza
hori errefuxatu eta alokairu sozialeko
etxebizitza bat eskatzen jarraitu du fa-
miliak.

Erandio

Zaldien alde,
epaitegietara

Lau zaldi baldintza kaxkarretan izan
omen dituen pertsonaren aurka egingo

dute ekologistek, bide penaletik

Ana Moreno Equo alderdi ekologis-
tako kideak HIRUKATri jakinarazi
dionez, laster bide penala hartuko du-
te Erandioko Goierri auzoan hainbat
zaldiri tratu txarrak eman ei dizkien
gizonezkoaren aurka.

Pasa den abenduan, Equok sala-
tu zuen Goierriko landa batean zaldi
eme bat eta hiru moxal utzita zeudela,
lepoan zituzten kate astunek eta plas-
tikozko estalkiek animalia batzuei
eragindako “zauri sakon, ireki eta
infektatuak” gaitzestearekin batera.
Zabaldu zutenez, jabeak elikagairik
eta urik ipini ez, eta animaliei auzoki-
de batek ematen zien jaten, kasuaren
berri eman zienak. Orduan, Bizkaiko
Foru Aldundiko Nekazaritza Sailari
eskatu zioten ganadua “konfiskatzea”,
albaitaritza-arreta ematea eta jabeari
isuna jarri eta abereak izateko debe-
kua ezartzea: “ezin ditugu utzi tratu
txarrak ematen dizkionaren esku”.

Aldundiak azaldu duenez, salake-
ta jarri eta hurrengo egunetik aurrera
teknikariek ustiategia aztertu dute
“laupabost” aldiz eta astero bisita egi-
ten dute. Euren ustez, animalien bizi-
tza “ez dago jokoan”, ura eta janaria
gertu dituzte. Ez dute konfiskazioa be-
zalako “ez ohiko” neurria beharrezko-
tzat jotzen. Halere, jabeari instrukzio
aldian dauden bi espediente zabaldu
dizkiote: abere bat identifikatu gabe
izateagatik eta Animaliak Babesteko
Legea ustez urratzeagatik, moxal ba-
tek kateak eragindako “zauri zaharra”
agertzen zuelako. Abeltzainak “neurri
egokiak hartu ditu animaliek albaita-
riaren laguntza jaso” ditzaten. Hala,
identifikazio falta zuzendu dute.

Haatik, Equok nabarmendu du ez
dela aberedunaren lehenengo aldia.
2012an, animaliei bazka ematen ibili
den auzokideak Foru Aldundian agiri
bat erregistratu zuen, abereak lepoan

HERRIZ HERRI

Joseba Goikouria berriz alkate

izateko berretsi du EAJk

Erandioko EAJren hiru uri batza-
rrek Joseba Goikoetxea alkatea
baieztatu dute jeltzaleen alkategaia
berriz izan dadin. Goikouriak 2009ko
ekainean eskuratu zuen Erandioko
alkatetza, Mikel Arieta-Araunabenak
agintean 14 urte eman eta gero utzi
zuenean. Aurretik, 1996ko abendutik
zebilen zinegotzi. Kimikaria da eta
Eroski kooperatibako kidea da.

[ Hogeita hamaika

dira Erandioko udal departamentu ia guztietako buruak. Orain jubilatzear

B ilbotik desanexionatu eta 1983an Udala eratu zenetik, erdaldunak izan

daude idazkaria, kontuhartzailea, arkitektoa eta pertsonal burua, besteak

zauri sakonak zituztela esanez. Foru
beharginek ganadua identifikatzeko
eskatu zioten eta jabeak onartu zuen,
tartean asto bat hil eta bi poni desager-
tu zirela, Aldundian erregistratutako
agirian jaso zen legez. Idazki horregaz
“errazago litzateke zaldi eta poniak
kentzea”, dio Morenok. Nekazaritzak
ez zuen 2012an espedienterik ireki eta
aberedunak ez dauka aurrekaririk.
Hiritarrek 90.000 sinadura batu dituz-

Goierriko zaldi emea. © EQU

te, ganaduzaleari isuna jartzeko eta
abereak babesteko eskatzeko. Horren
ostean, “Aldundiak ez du ezer egin”,
dio Equok. Jabeak animaliak amaren
behi-ustiategi batera lekuz aldatu ei
ditu, baina ekologisten arabera, “le-
geak dio espezieak ezin direla nahas-
tu”, ustiategia beren-beregi erregistra-
tzen ez bada. Aldundiari informazioa
eskatu eta bide penala jorratzeko pres-
tatuko da Equo.

Mesedetako Andra Mari

Tkastetxea

ITUNPEKO IKASTETXEA

- 2 etalb urte bitarteko heziketa hurbila,
teknologikoa, eleanitza.
- Ingelesa 3 urtetik eta frantsesa DBHn.
- Aniztasunari arreta berezia.
- Zerbitzuak: jantoki, autobusa, babes ordutegia HH
eta LHn, eskolaz kanpoko ekintzak, SIEP,...

beste. Eta erandioztarrok hogeita hamaika eskutik daukagu staff berri euskal-
duna irabazteko, lan-maila altuko lanpostuak betetzeko hizkuntza eskakizuna
egiaztatu beharra azpimarratuta baitago Euskara biziberritzeko eta erabilera
sustatzeko Plenoak onartutako planetan. Horregatik, plenoak eta planak ez ba-
dira plantak egiteko izan, berandu baino lehen gauzatu behar dira hurrengo
pausuak, lanpostu horietan langile gaituak izateko. Asko daukagu jokoan.

Deitu eta informa zaitez konpromezurik gabe
Tel: 94 463 99 06
Euzko Gudariak 1 — 48940 Leioa
c.mercedes@euskalnet.net

Daborduko Pop Rock sarietara

aurkezteko aukera dago

Martxoaren 31ra arte edukiko dute CDa aurkezteko

aukera parte hartu gura duten taldeek. Pop rock eta metal
kategorietako talderik onenek 1.200 euroko sari bana jasoko
dute. Euskarazko abestirik onena ere sarituko dute.

terpe Leioa Gazteguneak zabal-

du egin ditu jada XV. Pop Rock
Lehiaketaren oinarriak. Parte hartu
gura duten musika-taldeek martxoa-
ren 31ra arteko epea izango dute, gu-
tunazal batean eta posta ziurtatu bi-
dez, gutxienez bost abesti dituen CDa
emateko. Parte-hartzaileek bi modali-
tateetako batean eman beharko dute
izena: pop rock edo metal. Sariketaren
lehenengo fasean, hau da, maiatzaren
4rako, epaimahaiak kategoria bakoi-
tzeko bandarik onenak aukeratuko
ditu, jasotako disko denen artean, eta
musika-talderik onenek San Juan jaie-
tan joko dute. Lehiaketaren oinarrie-
tan agertzen den bezala, antolatzai-
leek erabakiko dute kontzertu horien
datak eta ordutegiak. Hala, Metal zein
pop rock sailetako irabazleek 1.200
euroko saria jasoko dute. Horrez gai-

nera, euskarazko abestirik onena ere
sarituko dute.

Aurreko edizioetan bezala, gura
duten talde denek sariketan parte har-
tzeko aukera edukiko dute, disko bat
baino gehiago kaleratu eta aurreko
edizioetan sari nagusiren bat irabazi
dutenak izan ezik. Betiere, gutxienez,
taldekide bi 14 eta 35 urte bitartekoak
badira. Adin txikikoek gurasoen edo
tutoreen baimena aurkeztu beharko
dute, antolatzaileek adierazi dutenez.
CDarekin batera, parte-hartzaileek
izen-emate orria bete eta bidaliko
dute, eskatutako datu guztiekin, gu-
tunazalean ondokoa jarriz: Leioako
XV Pop Rock Lehiaketa. Aterpe Leioa
Gaztegunea. Aldapabarrena, 2. 48940
Leioa. Bizkaia. Diskoan bertan taldeen
izena agertzeaz gain kanten izenbu-
ruak ere idatzi beharko dira. Horre-

Artaga augoo 84 (LEIOA)
info@betikoikastola.net www.

kalitatezko hezkuntza euskaraz.

Eskolaz kanpoko aktibitate ugari.

Leioako Ikastola bakarra.
Deitw et informov

TU: 94 464 23 64- 94 464 33 U?

0-16 urte bitartean

Ingelesa 4 urtetik.
Frantsesa DBHn.

Zerbitzu ugari:
autobusa, jantokia,
merienda, zaintza.

Ikastolen Elkarteko

.

bettkotkagtolaunet 30

Darmage taldeak irabazi zuen iaz. ADRIAN JAIME ESTEPA

kin, Sanjuanetako finalera igarotzen
diren taldeak aukeratuko dituzte.
Metal saileko irabazleak 1.200
euro jasoko ditu, Pop Rock kategoria-
ko bandarik onenaren antzera. Lehia-
ketako talderik onenak, ostera, beste
400 euro jasoko ditu. Bitartean, Uda-

lak 600 euro emango dizkie musikari
leioztar onenei eta Euskara Zerbitzuak
beste 600 euro gure hizkuntzan kan-
tarik hoberena aurkezten dutenei. Az-
ken bi horiei ere jaietan jotzeko aukera
emango diete. Bi sari horiek maiatza-
ren 4an ezagutaraziko dituzte.

Jone Lozano preso ohiari
egindako harrera Fiskaltzara

Urtarrilaren 29an Leioako cam-
pusean harrera egin omen zioten
kartzelatik atera berri den Jone Loza-
no Miranda preso politiko ohiari, Car-
los Urquijo Espainiako Gobernuaren
ordezkariak salatu duenez. Hala, eki-
taldia ikertzeko eskatu dio Juan Cal-
parsoro EAEko fiskal nagusiari, “te-
rrorismoaren gorazarre” delitua egon
daitekeelakoan. Poliziak emandako
informazioan oinarrituta aurkeztu

du salaketa Urquijok. Bere berbetan,
EHUko jagoleek “ez zuten ezertxo ere
egin” ekitaldia galarazteko. Uniber-
tsitateko arduradunek, ostera, horren
berririk ez zeukatela esan dute, aku-
sazioen aurrean.

Algortako bizilagun izandako Jone
Lozano aresoarra urtarrilaren 8an
eraman zuten Frantziatik Espainiara,
Auzitegi Nazionalak eskatuta; eta or-
dutik dago kalean.

Jarduera berriak
Sakoneta kiroldegian

ogarako aukera bi egongo dira:

bata, astelehenetan eta eguaz-
tenetan, 9:30etik 10:50era; eta bes-
tea, martitzenetan eta eguenetan,
19:00etik 20:20ra. Body pump saioak
astelehen eta eguaztenetan izango
dira, 20:00etan. Pisuak altxatzean
datza kirol hori, baina taldekako en-
trenamenduetan. Xumba gym-ari da-
gokionez, martitzen eta eguenetan
izango da, 15:00etan.

Liburutegia zapatuan
ere zabalik

I(ultur Leioan dagoen udal liburu-
tegia zapatuetan ere irekita dago
otsailaren 1az geroztik, udal iturriek
jakinarazi dutenez. Astelehenetik za-
patura orain arteko ordutegiari eutsi-
ko zaio: goizeko 9:00etatik 20:00eta-
ra; eta zapatuetan, berriz, 10:00etatik
13:00etara. Jaiegunetan, baina, ez da
egongo zabalik. Domeketan, beti be-
zala, itxita egongo da Leioako udal
liburutegia.

Sopela

Kiroldegiko taberna
berria langabetuek
kudeatuko dute

Kiroldegiko sarrerak ez du bestelako erabllerarlk gaur egun.

Sopelako Udalak hitzarmena sinatuko du Askolan
Langabetuen Asanbladagaz, kiroldegiko taberna
berriaren kudeaketa herriko langabetuen esku
uzteko asmoa du-eta. Uribe Kostako Behargintza
kontratazioak gainbegiratzeaz arduratuko da.

skolan Langabetuen Asanbla-
Adak kudeatuko du Sopelako

Udalak Abadesoloko igerile-
kuen eraikinean sortuko duen taberna
berria. Egitasmoa arautzeko asmoz,
hurrengo asteetan hitzarmena sinatu-
ko dute erakunde hiek, eta, horren bi-
dez, Askolan urtebetez kiroldegiko ta-
bernaren kudeaketaz arduratuko da.

Lehenengo urratsa, baina, taber-
na sortzea izango da. Gaur egun, Kki-
roldegiak 92 m2-ko sarrera du, eta ez
du erabilera zehatzik. Bertatik igerile-
kuak ikusteko aukera dago, eta jende
ugari pilatzen da. Egoera horretaz ja-
betuta, eta kiroldegitik gertu taberna-
rik ez dagoela baliatuz, Udalak bertan
taberna bat sortzea erabaki zuen. Era-
bakia 2014. urteko azken udalbatzak
hartu zuen, aho batez.

Hurrengo egitekoa tabernaren
kudeaketaz nor arduratuko den era-
bakitzea izan da. Udal Gobernuak
Askolan elkartearen esku uztea pro-
posatu zuen: “Langabeziaren kontra
lan egiten duen elkarte bakarra gaur
egun Askolan da”. Sopelako Udal Go-
bernuak proposamena urtarrilaren
27ko osoko bilkurara eraman zuen,
eta gehiengo absolutuz onartu zen: al-
deko 14 boto (EH Bildu eta EAJ), kon-
trako boto bi (PSE-EE) eta abstentzio
bakarra (PP).

Udalbatzaren akordioaren ostean,
Udalak eta Langabetuen Asanbladak
hitzarmena sinatuko dute hurrengo
asteetan, eta funtzionamendua zein
izango den arautuko du. Akordio ho-
rretan Uribe Kostako Behargintzak
eta Serviociok (gaur egun kiroldegia
kudeatzen duen enpresa) ere parte
hartuko dute. Horren bidez, urtebetez
(sei hilabetez luzatzeko aukeragaz)
Askolanek taberna berria kudeatzeko
eskubidea izango du, eta kontrata-
zioak egiteko aukera izango du. Uribe
Kostako Behargintza arduratuko da
kontratazio horiek gainbegiratzeaz.
Izan ere, hitzarmenean finkatuko den
legez, tabernan lan egiteko hainbat
baldintza bete beharko dira: Lanbi-
den izena emanda egotea azken urte
bietan gutxienez, Sopelan erroldatuta
egotea azken urtean gutxienez, eta
abar. Bestalde, Udalak hitzarmenean
genero-, hizkuntza- eta ingurumen-i-
rizpideak txertatuko ditu.

Askolan taldea 2012. urtean sortu-
tako irabazi asmo bako elkartea da,
eta euren helburu nagusia da “baz-
terketa soziala pairatzeko arriskuan
dauden pertsonak lan munduan gi-
zarteratzea”. Orain arte asanbladak
lehentasuna eman die inolako diru
sarrerarik ez duten sopeloztarrei.

info +: www.sopela.eus

Abentura-zaleentzat, zinema
zikloa asteburuan Kurtzion

Asteburu honetan abenturak izango dira Kurtzio kultur etxeko egitarauaren
protagonista nagusiak. Barikuan, hilak 6, 19:30etik aurrera parapentearen
inguruko solasaldia egongo da, Jose Ramon Agirre “Marron” eta Wiso sopelozta-
rraren eskutik. Gainera, Aire airean Broad Peak (8047m) dokumentala eskainiko
da. Zapatuan, 20:00etan La sal de la tierra dokumental ezagunak hartuko du
lekukoa. Lan horrek Sebastiao Salgado argazkilariaren bidaiak kontatzen ditu.
Azkenik, domekan txikientzat Kon-tiki pelikula proiektatuko da, 19:30ean.

info +: www.sopela.eus

“Oporrak bakean”
abiatu du Nuyumek

Berriro ere, Nuyum elkarte sopeloz-
tarrak “Oporrak bakean” egitas-
moa abiatu du, herriko sendiek udan
Saharako ume bat etxean hartzea sus-
tatzeko asmoz. Nuyumek azpimarratu
duenez, “udako hilabeteak bereziki
gogorrak dira Aljeriako errefuxiatu
kanpamenduetan, 50 gradutik gora-
ko tenperaturak egoten direlako, eta,
horregatik, berebizikoa da umeak sa-
soi honetan gurera ekartzea”. Elkarte
sopeloztarrak nabarmentzen duenez,
“Oporrak Bakean” programan parte
hartzea oso esperientzia aberasgarria
da umeentzat eta Euskal Herriko fami-
lientzat ere bai. EKimen honetan parte
hartzeko deitu hona: 695788 185

info +: nuyum_sopelana@yahoo.es

hamiLTON

Ingelesa, Frantsesa eta Alemana

- Taldeak, enpresak eta partikularrak

- Eskolaz kanpoko ekintzak
-Maila guziiak
- Ingelesa 3 urtetik aurrera
-Talde rikiak
Ingalaterran egonaldiak

amileon.com

Haurtzaindegitik batxilergora
arteko eskaintza

Gatzarrifie bidea 47, Sopela

Tfnoa.; 94 676 02 66/ 689 01 04 28
info@anderdeuna.net
wiww.anderdeunaikastola.net

Munarrik “Talde
eguna” ospatuko du

unarrikolanda Mendi Taldeak

bere egunik handiena ospatu-
ko du otsailaren 8an: “Talde eguna”.
Mendizaleek Enkarterrira joan eta
ibilbidea egingo dute, Trianoko men-
dietatik. Galdamesetik irten, Pico dela
Cruz (80o3m) mendia igo eta Zugaztie-
tara jaitsiko dira, indaba-janaz goza-
tzeko. Jaian parte hartu gura dutenek
izena eman beharko dute aldez aurre-
tik 696 731 662 zenbakira deituta. Ho-
rrez gain, martxoaren 1ean sopelozta-
rrek Bizkaiko Biragaz jarraituko dute,
14. etapan kasu honetan. Gordexolan
txangoa hasi, Bikirrio (671m) eta Tras-
mosomos (696m) mendiak igo eta ibil-
bidea Balmasedan amaituko dute.

info +: www.munarri.com

zaindu

Esl-iu Tempm Zentruu

" eopotin - fisiodes

ﬂl‘!E I'quﬂrmte Martin
Doctor londa G, Sopelo
Telf - 966026779

Berango

“Fracking gabeko
herria” izateari uko
egin dio Udalak

arrika, Gorliz, Plentzia eta Sope-

laren pausoei jarraituz, Berango
“fracking gabeko herria” izateko mo-
zioa aurkeztu zuen EH Bilduk urtarri-
laren 29ko osoko bilkuran. Hala ere,
presio hidraulikoaz baliatuz lurzo-
ruko arroketan itsatsita dagoen gas
naturala ustiatzeko teknikaren alde
agertu zen Udalbatza.

Izan ere, EH Bilduk, PSEk eta IUk
frackingaren kontrako mozioaren al-
de bozkatu arren, EAJren eta PPren
zinegotziek talde subiranistak propo-
satutakoaren kontra egin zuten. Hala,
bozka bateko aldeagatik Berangok
“fracking gabeko herria” izateari uko
egin zion.

EH Bilduk aurkeztutako mozioaren
helburua Berangon haustura hidrau-
likoaren erabilera galaraztea izan
da. Horretarako, koalizio abertzaleak
honakoa proposatu zuen: SHESA
Hidrocarburos de Euskadi enpresa
publikoari frackingaren bitartez az-
tertu, ikertu edo ustiatu daitezkeen
hidrokarburo ez Kkonbentzionaleta-
rako ikerketa baimen guztiak bertan
behera utzi ditzala eskatzea eta Uda-
lak Berango “fracking gabeko herria”
izendatzea, udalerriko sarreretan
“Fracking Ez” mezua daramatzaten
seinaleak jartzeagaz batera.

Elizatik balaustre
zatiak jausi dira
haizearen eraginez

oan den eguenean, urtarrilaren
Izgan, haize-kolpe batek Berangoko
elizaren balaustre zati bat bota zuen.
Suhiltzaileek tokira joan behar izan
zuten ingurua zaintzeko. Hurrengo
orduetan, tokiko Udalak eraikinaren
inguruan segurtasun aldea markatu,
kaltetutako zatiaren inguruan alda-
mioak jarri eta elizaren jabedunei (Go-
tzaindegia) exekuzio agindua eman
zien kalteak ikertu ditzaten. Hala, Go-
tzaindegiko arduradunek teknikariak
bertara bidali beharko dituzte denbo-
raleak elizan eragindako kalteak az-
tertzeko eta egin beharreko lanak bi-
deratzeko. Hala ere, eguraldia lasaitu
arte ezinezkoa izango zaie.

Bertoko Ekintza

HERRIZ HERRI

Udalak herriko Ekintza Planaren emaitzak argitaratu ditu.

Planaren %25 martxan

Programan aurreikusita zeuden ekintzen
%19 aurreratuta edo amaituta daude. Beste
%22 oraindino ez dituzte martxan jarri.

erangoko Udalak herriko

Ekintza Planaren balorazioa-

ren emaitzak argitaratu ditu.

Azaldu dutenez, dokumentu
horren helburua bertoko ingurumena-
ri buruzko informazioa jakinaraztea
da, “udal gestioaren gardentasuna
areagotzeko eta herritarren parte har-
tzea bultzatzeko”. Txostena Udalsarea
21 jasangarritasunerako udalerrien
euskal sareak bultzatu du, Tokiko
Ekintza Planen Ebaluazio eta Jarrai-
pen Programaren barruan. Berangoko
Ekintza Planaren jarraipena egin dute,
urteko betetze maila zehazteko. Hala,
ebaluazioak 2013 eta 2014 artean au-
rrera eramandako ekintzak hartu ditu
kontuan. Orokorrean, tokiko Ekintza

Planaren %25 ezarrita dago, iaz baino
%3 gehiago. Hala ere, nabarmendu
dute helburua %a11 igotzea zela. Bes-
talde, programan aurreikusita zeuden

Birziklapen tasa
%315era jaitsi da. EAEn
2010erako ezarritako

helburua %35ekoa zen

ekintzen %19 aurreratuta edo amaitu-
ta dauden, baina %22 oraindik haste-
ke daude.

Tokiko jasangarritasunaren adie-
razleen harira, honako gaiak hartu
dituzte kontutan: uraren kontsumoa,

energia kontsumoa, zaborra, birzikla-
pena eta negu efektuko gasen isurke-
tak. Hala, uraren kontsumoaren hari-
ra, mailak behera egin du 2013an; hala
ere, bataz bestekoaren gainetik dago
oraindik: 118 litro biztanle eta egun
bakoitzeko. Udalerriari dagokionez,
berriz, uraren eskaria bataz bestekoa-
rena baino txikiagoa da, baina ura ba-
natzeko orduan, erdia baino gehiago
galtzen da: %752; bataz bestekoa %031
izan ohi da Berango bezalako udale-
rrietan. Gas naturalaren eta elektrizi-
tatearen kontsumoari begiratuz gero,
gora egin du, eta gehien kontsumitzen
duen sektorea industriala da. Bestal-
de, energia berriztagarrien produk-
zioak 2011tik 2012ra gora egin arren,
2013an bere horretan mantendu da.
Zaborren birziklapenaren harira, ehu-
nekoak behera egin du 2011tik 2013ra,
eta oraindik urrun du EAEn ezarritako
helburua: %35 birziklatzea.

MOaraé Mara

Mara-Mara Txiki matrikulazio epea zabalik 2015-2016

info@mara-mara.com - Tel.656 771 764 - www.mara-mara.com (Berango eta Romo)

familia gunea - espacio para familias
Bakoitzaren erritmoa entzuteko gunea

Plentzia

Udalak “ordezko”

proiektu bat aurkeztu
du metro geltokirako

Bizkaiko Garraio Partzuergoak geltokiaren
ingurua berregituratzeko egin beharreko lanak
Udalagaz batera egitea proposatzen zuen.

Udalaren ustetan, metro geltokiaren ingurua egokitzeko lanak CTBren esku gelditu behar dira.

HERRIZ HERRI

izkaiko Garraio Partzuergoak
B(BGP) metro geltokiaren ingu-

rua berregituratzeko aurkeztu
duen proiektuaren kontra agertu da
Plentziako Udala. Bada, gobernu tal-
deak “ordezko” proiektu bat aurkeztu
du; horretan, metro geltokiaren ingu-
ruan egin behar diren obra guztien
gastuak BGPren esku gelditzea pro-
posatu da. Izan ere, BGPren proposa-
menaren arabera, udal lurretan egiten
diren lanak Udalak bere gain hartu
beharko lituzke.

Urtarrilaren 26an egindako Udal-
batzan, Udalak metroaren inguruko
udal lurren erabilera dohainik laga-
tzea adostu zuen, “BGPk Sopelako
eta Plentziako geltokiak lotzeko bus
zerbitzua egokitzeko egin beharreko
lanak egin ditzan”. Hala ere, proposa-
menean zehaztu dute lurren uzte hori
bertan behera geldituko dela metro
zerbitzua ohiko egoerara bueltatzen
denean.

Iritzi aldaketa

EAJ abstenitu egin zen bozketan, eta
deitoratu du alkateak iritziz aldatu
izana. Jeltzaleen arabera, urtarrila-
ren 22an egindako Hirigintza batzor-
dean, Isabel Zarauza alkateak “egin
beharreko lanak BGPren eta Udala-
ren artean banatzea” onartzen zuen.
Aldaketa hori EH Bilduren errua dela
uste dute jeltzaleek. “Zalantza han-

diak ditugu nork agintzen duen Plen-
tziako Udalean. Ez da lehenengo aldia
alkatea EH Bilduren nahietara eta
planteamenduetara makurtzen dena”,
salatu du Elixabete Uribarri EAJren zi-
negotziak. Halaber, “are harrigarria-
goa da alkateak eta zinegotzi batek
proiektuaren alde bozkatu izana eta
alkateordeak eta beste zinegotzi batek
abstenitu izana”.

Jeltzaleek azaldu dutenez, Bizkai-
ko Garraio Partzuergoak zirriborro
bat helarazi zion Plentziako Udalari;
horretan, metro geltokiaren ingurua
berregituratzeko lanak bien artean
eramatea adosten zen. Hala, EAJ eta
Independienteen aldeko botoakaz,
lan horiek aurrera eramateko 120.000
euro bideratzea adostu zuen Udalak.

Egin beharreko lanak
Planteamenduan, Udalak aparkale-
kua eraberritu, hori inguratuko lu-
keen espaloia eraiki, argiteria hobetu
eta lurzoruaren zati bat utziko zukeen
lotura-autobusetarako.

Bizkaiko Garraio Partzuergoak,
berriz, metro geltokia eraberritu, sa-
rrera eta irteera alde batean jarri,
espaloia handitu, sarbideak hobetu,
Gurutze Gorriaren eraikin zaharra
eta ondoko taberna bota, bihurgunea
murriztu, zebra bidea igo eta semaforo
berria jarri beharko luke, planteamen-
du horren arabera.

Jostunak filma aurkeztuko
dute Sertutxena kultur etxean

orlizko eta Plentziako Gure Esku

Dago taldeak Jostunak dokumen-
tala eskainiko du otsailaren 6an,
19:00etan Gorlizko Sertutxena kul-
tur etxean. Sarrera debalde izango
da. Emanaldiaren ostean “Erabakia
Ehuntzen” kanpainaren aurkezpen
laburra egingo dute.

Azaldu dutenez, “erabakitzeko es-
kubidearen inguruko korapilo nagu-
siak askatzeko ahalegina” da filma.
Bertan, Gure Esku Dago herri-ekime-
naren lehenengo urratsak azaltzen
dira, hala nola, lehenengo batzor-
deak nola sortu ziren eta Durango eta
Irufiea lotu zituen ekaineko giza ka-
tearen irudiak.

Era berean, “erreferentziazko” zen-

SARTU GURE
WEB BERRIAN

E

bait lagunen adierazpenak ere jaso
dituzte. Hausnartzeko eta eztabaida-
tzeko aukera eskaintzen du filmak:
“Zein da euskal subjektua? Erabaki-
tzeko eskubidea abertzaleen kontua
da ala demokrazia ariketa hutsa da?
Zer da lehenbizi, legea ala herrita-
rren borondatea?”. Horrelako galderei
eta beste batzuei erantzuna emateko
ahaleginak egiten dira. Parte-har-
tzaileen artean daude, besteak bes-
te: Garbifie Biurrun epailea, Gemma
Zabaleta Jaurlaritzako sailburu ohia,
Jose Elorrieta ELAko idazkari nagusi
izandakoa, Carlos Garaikoetxea Jaur-
laritzako lehendakari ohia eta Tomas
Urzainki historialaria.

info +: www.jostunak.eus

Umeentzako hainbat jarduera
prest otsail eta martxorako

bian da Aste Santuko Ludotekan

izena emateko epea. Egitasmoak
martxoaren 3oetik apirilaren 10era
arte iraungo du, eta 2002tik 2011ra bi-
tartean jaiotako neska-mutilentzako
bideratuta egongo da. Irteerak, jokoak
eta tailerrak egingo dituzte, besteak
beste. Hala, interesatuek otsailaren
13ra arte izango dute aukera izena
emateko.

Bestalde, Topalekuaren otsaileko
egitaraua ere prestatu dute jada. Gau-
zak horrela, udalerriko neska-mutilek
honako ekimen antolatuetan parte
hartu ahal izango dute: otsailaren
7an aratusteetarako mozorro tailerra,
otsailaren 14an ping-pong txapelketa,
otsailaren 21ean zinemara irteera eta

"-..'-!-.

|

Txikienek hainbat ekimenez gozatuko dute.

otsailaren 28an mahai jokoak. Egue-
netan eta domeketan, umeek jarduera
libreak izango dituzte. Irteeretarako,
gurasoen baimena beharko da.

info +: www.plentzia.net
kultura.plentzia@bizkaia.org

Kurkudi kultur elkarteko kideek miaketa salatzeko agerraldia egin zuten.

Urduliz

Metroa lur azpira
sartzeko lanak hurbil

rdulizko trenbideko pasaguneak
Uarriskuak ditu; hori da, izan, me-
troko linean dagoen azken pasabide
arriskutsua. Jose Luis Bilbao ahaldun
nagusiak eta Bizkaiko Garraio Partzu-
ergoak (BGP) 2005etik hona sarri ken-
tzeko hitza eman duten arren
Eusko Jaurlaritzak berriki jakina-
razi duenez, “baliteke otsail amaieran
egitea” lanen esleipena. 15 enpresa
aurkeztu dira obra egiteko eta egun
Euskal Trenbide Sarea dabil proiektu
guztiak aztertzen. Adjudikazio jaso

eta 18 hilabetean, egungo geltokia
eraitsi, lurpekoa eraiki, fosteritoa ipi-
ni, 543 metro trenbide estali, tunelak
egin eta “tranbia-plataformak” eraiki
beharko lituzke proposamen onena
aurkeztu duen sozietateak. Trukean,
14,6 milioi euro arteko diru-kopurua
jasoko luke. Geltoki berrirako sarbidea
gaur egungotik 50 metrora egongo da,
hego-ekialdera, batzokiaren ondoan.

Bestalde, BGPk informazio-bule-
goa zabalduko du martxoan, auzota-
rren zalantzak argitzeko.

HERRIZ HERRI

Leioako Udalbatzak
salatu du Kurkudi herriko
tabernaren miaketa. Getxon,
Erandion eta Berangon ere
eragina izan du operazioak

rtarrilaren 12an pairatutako mia-

keta salatu eta elkartasuna adie-
razi die Kurkudi elkarteari eta langileei
Leioako Udalbatzak. EAJk, EH Bilduk
eta EBk onartutako mozioan, Udalak
nabarmendu du Eloy Velasco epaile-
ak Guardia Zibilari agindutako Mate
operazioaren azpian “estrategia politi-
ko-judiziala” dagoela, “‘dena ETA da'
printzipio salatzailea oinarri hartuta”.
Arbuiatu ere egin dute Marije Fullaon-
do algortarra eta beste 34 lagun epai-
tuko dituzten o04/08 sumarioa. Mate
operazioan, 16 euskal herritar atxilotu
zituzten, haietako 12, euskal presoak
defendatzen dituzten abokatuak. Az-

Lemoiz

Udalerriko kaleetan
gorotz gehiagorik ez

Lemoizko Udalak txakurren jabeek
euren maskoten gorozkiak jasotze-
ko beharraz sentiberatzeko kanpaina
jarri du martxan. “Onartu, zure txaku-
rra ez da inola ere artista. Jaso ezazu”
kanpainaren bitartez, Udalak txaku-
rren gorozkiak udalerriko kaleetatik
desagertzea nahi du. Horrez gainera,
udaletxean zein kultur etxean horiek
jasotzeko poltsak banatuko dituzte,
debalde. Gogoratu dutenez, txakurren
gorozkiak bide eta espazio publikoe-
tatik ez jasotzeak 601,01 eurorainoko
isuna ekarri dezake, apirilaren 21eko
10/1998 Legearen 34.4.c artikuluan
ezarritakoaren arabera.

2015eko otsailak 5 | otsailak 11

alak Xake-materi ez

ken horiek libre daude, ETA babestea,
dirua zuritzea, eta langileen eskubi-
deen aurka egitea leporatuta.

Materen aurrekaria iazko Xake sa-
rekada izan zen, bertan atxilotutako
Oscar Sanchez abokatu itzubaltzeta-
rrari delitu berak egotzi zizkion Velas-
cok, langileen eskubideena izan ezik.
Urtarrilaren 15ean, berriz, Bilboko
Guardia Zibilaren La Salveko kuarte-
lera deitu eta hori ere leporatu zioten.
Bere ustez, “Estatuak presoekiko edo-
zein elkartasun mota desagerrarazi
nahi du”. Kontrakora deitu du, pre-
soen eskubideen alde egitera. Mate
operazioan, Ertzaintzak Astrabudua-
ko andra bat atxilotu zuen Bilbon,
Guardia Zibilak miatu zuen LABen
egoitzaren aurrean, desobedientzia
eta kalumniak leporatuta. Falta epai-
ketaren zain dago. Azkenik, Borja Gu-
tierrez Berangoko presoak baraua egin
du Osny espetxean, protesta gisa.

Zentrala geratzearren
96 milioi euro gehiago

Politika Energetikoko eta Meatze-
etako Zuzendaritza Nagusiak 96
milioi eurotan ezarri du 1997an Le-
moizko zentral nuklearra bertan behe-
ra uzteagatiko pagatu gabeko kal-
te-ordaina, urtarrilaren 28an Estatuko
Aldizkari Ofizialean (BOE) argitaratu
dutenez. Hala, Espainiako Gobernuak
184,16 milioi euro ordaindu beharko
ditu Lemoiz, Valdecaballeros eta Tri-
llo Ileko zentral nuklearrak behin be-
tiko ixteagatik.

Felipe Gonzalezen Gobernu sozia-
listak 1984ko martxoaren 28an ja-
rri zion amaiera Lemoizko plantari,
behin-betiko.

Adituak gara, Urdaiazpiko Iberiko,
Pate eta Gaztaietan!!

Alangobarri 10, ALGORTA
TP, 94 491 02 93

B UribeKosta

K/ Gatzamina z/g 48620 Plentzia - Tfno: 946571040

Zinegoak 2015 jaialdia Bilbon.

Badator Zinegoak

Uribe Kosta eskualdean bost saio egongo dira otsailaren
11tik 26ra bitartean. Leioan, Getxon eta Sopelan emango
dituzte Gay, Lesbo, Trans Zine Jaialdiaren pelikulak

izkaiko hiriburutik igaro os-
tean, maiatzaren 1era bitar-
tean, beste hamalau udalerri-
tara zabalduko dute Zinegoak
Bilboko Gay, Lesbo, Trans Nazioarteko
Zine eta Arte Eszenikoen Jaialdiaren
12. edizioa. Uribe Kostan, Leioan, Ge-
txon eta Sopelan egongo dira emanal-
diak. Horrenbestez, otsailaren 11n,
eguaztenez, film labur emango dute
Kultur Leioako auditorioan, 20:00eta-

tik aurrera. Eguenean, hilaren 12an,
ostera, DETI 04 aurtengo Zinegoak
saritutako dokumentala eta Prinsesa
film laburra ikusgai egongo dira, toki
eta ordu beretsuetan.

Otsailaren 22an eta 25ean Getxon
dira hitzorduak. Aipatutako domekan
nerabeei zuzendutako saioa egingo
dute, 18:00etan, Gauegun gaztele-
kuan. Eta hiru egun beranduago Al-
gortako kultur etxean, Villamonten,

izango da emanaldia, 20:00etatik
aurrera. Ekitaldi horretarako aukera-
tutako film laburren artean dago He-
goak Saria irabazi duen Pepper lana.
Eskualdeko egitarauarekin bukatuz,
hilaren 26an, eguenez, Sopelako Kur-

Aukeratutakoen artean
aurten saritutako
film labur eta
dakumentalak daude

tzio kultur etxean eskainiko dituzte
hainbat film labur, 19:30etik aurrera.

Leioa

Otsailak 11, eguaztena
20:00
Film laburren aukeraketa, Kultur Leioan

Otsailak 12, eguena

20:00

DETI 04 dokumentala eta Prinsesa film
laburra, Kultur Leioan

Getxo

Otsailak 22, domeka
18:00

Nerabeei zuzendutako film laburren
aukeraketa, Gauegun gaztelekuan

Otsailak 25, eguaztena
20:00

Film laburren aukeraketa,

Algortako kultur etxean, Villamonten

Sopela

Otsailak 26, eguena
19:30

Film laburren aukeraketa,
Kurtzio kultur etxean

Sarrera doan izango da, eta hamar
egun lehenago hartu ahal izango dira
gonbidapenak Kurtzion bertan.

DETI o4 (Children 404) pelikula ber-
bagai, aniztasuna eta giza-eskubideen
saria jaso du aurtengo Zinegoak jaial-
dian. “Errusiako LGTB gazteen egune-
roko bizitza gogorra lehenengo pertso-
nan eta aurrez aurre kontatzeagatik”
egin dio aipamena epaimahaiak.

Bestalde, Hegoak Saria ematen
duten lehenengo aldia da aurtengoa.
Sexu aniztasuna, familia eta harre-
man eredu berriak hobeto bultza-
tzen dituen film laburrari eman zaio.
Oraingoan, Pepper-ek jaso du.

Idatzi labur eta olerkiak
Lanak emateko epea: Otsailaren 23arte
Sariak: 300 €, 200 € eta accesita (100 €)

Otsailaren 26tik martxoaren 4ra arte aurkeztu
beharko dira

Sariak: 375 € eta 275 €

Sari-banaketa

Martxoaren sean, 18:00etan, Kurtzion

Margo, poesia eta ipuin
labur sariketak Sopelan

este urte batez, Sopelako Itzar-
Btu emakumeen elkarteak mar-

go, idatzi labur eta olerkien
lehiaketak antolatu ditu. Margolari-
tzaren XIII. Lehiaketara aurkezteko
epea otsailaren 26tik martxoaren
4ra arte izango da, eta lanak Kur-
tzio kultur etxean aurkeztu beharko
dira. Ostera, literatura sariketetan
otsailaren 23ra arte egongo da parte
hartzeko aukera, eta idatziak Itzartu-
ren lokalean aurkeztu beharko dira,
17:30etik 19:00etara. Landa doktorea
kaleko 3. atarian daukate egoitza
Sopelako emakumeek. Sari guztiak
Emakumeen Astean banatuko di-
tuzte, martxoaren sean (eguena),

18:00etatik aurrera, Kurtzio kultur
etxean.

Margolaritza lehiaketan parte har-
tzeko, oleo edo akuarelan pintatuta
egon beharko dute lanek, gutxienez
45x55eko eta gehienez 8ox100eko
neurria izan beharko dute. Bestalde,
XVIIL. Olerki Lehiaketan, luzera gu-
txienez lau bertsokoa eta gehienez
soekoa izango da. Neurria eta errima
norberak aukeratuko du. Azkenik,
Ipuin Laburren XV. Sarian, gutxie-
nez bi orrikoak izango dira idatziak,
eta luzera, gehienez bost orrikoa.
Kasu bietan, lanak euskaraz ala gaz-
teleraz aurkez daitezke.

Info+: itzartu@hotmail.com

Helduei dantzan
erakutsiko die Agurra
taldeak

Otsailaren 11n, eguaztenez, euskal
dantza ikastaro berri bat martxan ja-
rriko du Agurra Dantzari Taldeak. Ho
rretan erromerietan eta dantza-plaze-
tan egiten diren dantza zein pausuak
irakatsiko dituzte, eta aurretik zer edo
zer jakitea ez da beharrezkoa izango.
Izena emateko epea otsailaren 10ean
itxiko da. Ikastaroan parte hartzeko,
jantzi erosoa eta abarketak derrigo-
rrez erabili behar dira. Izena ema-
tean 10 euro ordaindu beharko dira.
Baina ikastaro bukaeran bueltatuko
diote dirua parte-hartzaileei. Eskolak
eguaztenetan 19:30etik 20:30era izan-
go dira.

Info+: 944 300 194 / 652 713 773

L ehendakaria
eta jostuna

tsailaren 1ean hamar

urte bete dira Juan Jose

Ibarretxe lehendakaria

Madrilgo  Gorteetara
joan zela Eusko Legebiltzarrak
onartutako Estatutu Politikoa-
ren onespena eskatzera. Ez dut
efemeridearen aipamenik iku-
si, beharbada batzuek nahiago
dutelako hartutako zaplaztekoa
ahaztu, eta besteek ez dutelako
emandakoa gogorarazteko pre-
miarik ikusten.

Ibarretxe lehendakariak be-
re izena hartu zuen planarekin
izandako jokabideak Ulmeko
jostunaren istorioa ekarri izan
dit gogora: Bertolt Brechten po-
ema batean Kkontatzen denez,
Ulmeko jostun batek, gizakia
hegan egiteko gauza zela erabat
sinetsita, bi hegal atondu zituen
listoi eta oihalez; herritarrak ba-
lentria ikustera deitu ondoren,
katedraleko kanpandorretik sal-
to egin zuen, hegalok astinduz,
berehala katedral aurreko har-
lauzen kontra lehertzeko. Ondo
begiratuz gero, jostun eroaren
istorioa ez da lehendakari zuhu-
rrarenaren hain diferentea: aiu-
rri egoskorrekoak biak ala biak,
herritarrak miresle nahi zituz-
ten, ez lankide, eta argudio ahu-
legiak zituzten grabitateari edota
BOEren indarrari aurre egiteko;
horrela gertatu ziren bataren
suntsipen fisikoa eta bestearen
gainbehera politikoaren hasiera.

Porrotak ez dute, ordea, zer-
gatik betirako izan. Ulmeko jos-
tunaren amets zapuztua aspaldi
gauzatu zen bezala, Laudioko
lehendakariarena ere gorpuztu
daiteke, beti ere gauzak orain
hamar urte baino hobeto egiten
badira. Ulmekoaren oso beste-
lako jostunak beharko ditugu
horretarako: jostun andana au-
zolanean, legediaren grabitate
indarraren gainetik ibili ahal
izango diren hegal erraldoiak
josten, puntadaz puntada, za-
piz zapi, borondatez borondate.
Jostunak behar ditugu, bada.
Lehendakariak etorriko dira.

KULTURA

Romo kultur etxera doa
nagusien etxea

Ibar Nagusien Etxea Romo kultur etxera, Santa Eugenia
plazako eraikin berrira, aldatuko dute; leku horretan,
babestutako etxebizitzak altxatu gura dituzte. Udal
arduradunen arabera, nagusien etxearen kokapen berria
bere ordezkariakaz egindako elkarlanaren emaitza da.

sien Etxeari buruz PPk aurkeztuta-
ko mozioa atzera bota zuen Getxo-
ko Udalbatzak, urtarrilaren 14ko osoko
bilkuran. Lopez de Vega kaleko 12.eko
eraikina zaharberritzea eskatu zuten
popularrek, altxatzen dabiltzan Romo

Itzubaltzeta / Romoko Ibar Nagu-

kultur etxe berrira eroan ordez. Joseba
Arregi Hirigintza zinegotziak adierazi
zuen kokapen berria nagusien etxeko
ordezkariakaz egindako elkarlanaren
emaitza dela, lekuz aldatzeko baldin-
tzak eurakaz adostu zirelako.

EH Bildu abstenitu egin zen, bere

1
i E-u o

Ibar Nagusien Etxea, Lopez de Vega kalean.

transakzio-mozioa aurkeztu eta gero,
PPk arbuiatu egin zuelako. Auzota-
rrakaz eta nagusien etxeko erabiltzai-
leakaz premiazko bilerak antolatzea
proposatu zuen koalizio subiranistak,
lekuz aldatu nahi duten ala ez erabaki
dezaten. PSE-EEk eta Gobernu-taldeak
aurkako bozka eman zuten, lokala al-
datzea egokiago ikusten baitute.

Lopez de Vega kaleko eraikina
bota, eta, bere tokian, babestutako
etxebizitzak egin gura ditu Udalak, eta
bertoko zerbitzuak Romo Kultur Etxe
berrira aldatu.

Haur eta gurasoentzako
hainbat jarduera Algortan

lgortari haurren perpektibatik
Abegiratzea izango da Sendi

egitasmoak otsailaren 7an, za-
patuan, egingo duen jardueraren hel-
buruetako bat. “Herria berriro agertu-
ko zaigu ikaskuntza eta abenturarako
esparru gisa”, adierazi dute Getxoko
Udalaren eta Egizu! euskara elkartea-
ren emaitza den proiektuaren ardura-
dunek. “Algorta, abenturarako espa-
zioa” izenburupean, jolas bat egingo
dute 6tik 10 urtera bitarteko neska-
mutilek eta haien gurasoek, toki arris-
kutsuak edo “gune beltzak” identi-
fikatzeko. Horrez gainera, espazio
publikoari buruz hausnartuko dute.
Horretarako guztirako, 11:00etan ja-

rri dute hitzordua Algortako Aldai
patronatuan (Karitate kalea, 1). Haur-
tzaindegi zerbitzua ere edukiko dute
parte-hartzaileek, behar izanez gero.
Hala ere, izena emateagaz batera, es-
katu beharko da.

Beste alde batetik, kotoizko iza-
rak edo kamiseta zaharrak erabiliz,
otsailaren 8an, domekan, lepokoak
eta pultserak egingo dituzte Sendi
egitasmoko lagunek. Jarduera 6 urte-
tik gorako haurrei eta haien aita-amei
zuzenduta egongo da. Norberak era-
man beharko ditu kotoixko oihalak.
Goizeko 11:00etan izango da Aldai pa-
tronatuan.

Info+: sendigetxo@yahoo.com / 685 732 963

Hilaren gra arte
eman daiteke izena
barreterapia-saioan
Sopelan

“Har ezazu barre egiteko denbora,
tentsioak askatzeko eta zure mugak
zabaltzeko”. Esaldi horrek labur-
biltzen du Uribe Kostako Berbalagun
egitasmoak antolatu duen hurrengo
jarduera. Otsailaren 16an, astelehe-
nez, barreterapia saioa egingo dute.
Hitzordua 19:00etan jarri dute Kurtzio
kultur etxean. Antolatzaileek ohar-
tarazi dutenez, plaza mugatuak dira.
Hortaz, aurretik eman beharko da
izena. Otsailaren gra arte jarri dute
horretarako aukera. Barreterapia tai-
lerrek, nork bere barrea esploratu,
aurkitu eta sentitzen uzten laguntzen
dute, adituek diotenez.

Info+: ukberbalagun@gmail.com / 688 849 810

“Idazteko plazera, hori izaten da
beti idazteko motor nagusia”

Ana Jaka Garcia idazle
andoaindarraren euskarazko
lehenengo eleberria da

Ez zen diruagatik

leberri bat idaztea izan zen

Ana Jaka idazle andoainda-

rraren lehenengo erabakia.

Euskaraz idaztea izan zen
bigarren hautua. Bere ustez, garran-
tzitsua da edozein euskaldunentzat
horretan trebatzea, aurrerapausoak
ematea, etengabe.

Zure lehenengo eleberria dugu Ez
zen diruagatik. Zerk bultzatu zintuen
idaztera?

Idazteko plazerak, hori izaten da beti
idazteko motor nagusia... Gero, gene-
ro honi heltzeko gogoak. Banuen bes-
te bat idatzita, aurreko saiakera bat.
Erronka zen niretzat. Istorio bat kon-
tatu nahi nuen, benetako pertsonaiak
sortu, eta horien bidez kezkatzen nau-
ten gaiak landu, esploratu, nire ikus-
pegitik. Ez dago arrazoi bakar bat,
asko dira, eta une batean “aurrera!”
esaten duzu: baduzu zer kontatu, per-
tsonaiak buruan, eta, batez ere, go-
goa, idazten emango duzun denbora
atseginez irudikatzen duzu, eta, nos-
ki, prest zaudela, gaitasun hori badu-
zula sinesten hasia zaude.

Gainera euskaraz egindako lehena...
Bai. Nobela idaztea izan zen lehenen-
go erabakia, eta, bigarrena, euskaraz
egingo nuela. Hemen ere gogoa eta
erronka elkartu ziren pausoa ema-
teko. Euskalduna banaiz, zergatik
ez euskaraz idatzi? Euskaraz idatzia
nuen zenbait gauza labur gainera,
zergatik ez nobela batekin ausartu?

Hau komentatzen dut ni ez naizelako
beti euskalduna izan, eta, hitz egite-
ko orduan bezala, idazterakoan ere
ahalduntze prozesu bat bizi izan du-
dalako. Garrantzitsua da nire ustez
edozein euskaldunentzat horretan tre-
batzea, aurrerapausoak ematea, eten-
gabe, euskaraz bizi nahi badugu, gure
gaitasunak indartu behar ditugu. Ni-
retzat, nobela bat idazteak euskaldun
eta idazle bezala indartu nau.

Zer aurkituko du Ez zen diruagatik ira-
kurtzen duenak?

Oso gertuko errealitate bat topatuko
du askok, gaur egunean pixka bat gal-
duta dabiltzan pertsonaia batzuk, eta
haien ondoan, galdera batzuei nor-
berak erantzuteko proposamen bat:
noraino garen gure erabakien morroi,
edo dependentziatik haratago harre-
manik posible ote den...

Urtarrilaren 29an Algortan aurkeztu zuen bere lehen eleberria Ana Jakak.

Zein generotako obrak landu dituzu
orain arte? Esaterako, narrazio labu-
rren bat, poesia...

Poemak, narrazio laburren bat, irrati-
rako eta prentsarako zutabeak... Hiz-

“Euskaraz bizi
nahi badugu, gure
gaitasunak indartu

behar ditugu”

kuntzarekin jolastea gustatu izan zait
beti, oso txikitatik hasi nintzen joko
honetan, eta argitaratu ala ez, betiizan
ditut gogoa eta beharra. Nire ustez,
mundua kontatzeko beharra dugu, hi-
tzez antolatzekoa, eta berdin dio zein
generotan, errealitatea ulertzeko, ida-
tzi egin behar dut, eta eskura ditudan
aukera guztiak baliatzen ditut.

Poesia landu duzu gehienbat. Zer
dela eta?

Gehien landu dudan generoa da, bai.
Oso naturala zait eseri eta horretan
aritzea, meditazio moduko bat da ni-
retzat. Berehalako emaitza ematen
duena gainera. Haur bat nintzela hasi
nintzen poemak idazten, eta gero bil-
du eta lehiaketetara bidali nituen,
batzuk irabazi, aldizkarietan argitara-
tzen hasi nintzen, eta gero Mero amor/
Linea discontinua liburua argitaratu
nuen, blog bat ireki... Asko eman dit
poesiak. Eta txikia ez den bat: bes-
te batzuekin gauzak egiteko aukera,
errezitaldiak eta beste.

Epe laburrean zer idateko asmorik?
Hemendik gutxira poema liburu bat
aterako dut. Zuzenketetan nabil orain.
Liburu oso laburra izango da, gutizia
txiki bat.

bultzatzaile izango zara, hainbat onurez baliatuz.




Adur Larrea Eguren komikilari erandioztarra H28 hilabetekari satiriko euskaldunaren eskifaian
dabil, Charlie Hebdo aldizkari frantsesaren aurkako atentua eta hiru astera jaio da. Ekimena
Berria egunkariak piztu zuen, zenbait komikilariakaz adierazpen askatasunaz egindako
mahai-inguruan. Larreak, 32 urteko bilbotarrak, esku artean dituen beste hamaika lanakaz
batera eutsi dio erronkari, antzina H28 bezalako zer edo zeren beharra bazela iritzita.

“H28 behar genuen
satiraren eta kritikaren
aldetik gogoeta egiteko”

INIGO FERNANDEZ DE MARTIKORENA

Zelan heldu zitzaizun gonbita H28 aldizkari proiek-
tuan sartzeko?
Baginen batzuk aspalditik horrelako aldizkari bat
edo zerbait behar genuela esanez, zerbait satirikoa
edo beste eredu batekoa. Behar genuen umorearen
eta satiraren aldetik zein kritika sozialaren aldetik
gogoeta egiteko. Eta hor juntatu gara hainbat lagun,
zenbaki honetan agertu direnak, gehi beste asko ere.
Marc Armspach Markok, Asisko Urmenetak eta
Patxi Huarte Zaldieroak bota zuten hordagoa Berria-
ko elkarrizketan. Nahiko arrapaladan izan da dena,
azkenean uste dut bi asteko kontua izan dela, pixka
bat jendeari gonbita egin, engainatu, batzuk behar-
tu... parte hartzen eta horrelako taldetxo bat osatu
dugu. Baina beti ere zabalik dagoena. Esan bezala,
lehenengo zenbaki hau horren abiaduran publika-
tzea nahiko bizkorra izan denez, aldizkaria zabalik
dago mundu guztiarentzat. Eta momentuz nahiko
organikoa da, ez da bukatua, badaude gauza asko
hitz egiteko, eztabaidatzeko, aldatzeko, eta nola ez
dugun horrelako dekalogorik ere, bada, ez dakit hori
ere zehaztu behar den ala ez, baina guztia zehazte-
ko dagoenez, erabat zabalik den proiektua da.

Lehenengo zenbakian bi ideia nagusi somatzen
dira, adierazpen askatasunaren aldeko ekimena
dela eta guztiaz barre egiteko asmoa.

Bai, gogoeta luze bat egin barik ere. Uste dut edozein
gauzatan aplikagarriak direla bi elementu horiek.
Esan nahi dut, umorez behatzea eta esan nahi du-

zuna esateko aukera. Hau beste plataforma bat bai-
no ez da, kasu honetan alderdi grafikotik horrelako
gauzak aldarrikatzeko.

Zelan ikusten duzu zuzenean Internetera jauzia
egin izana, paperik gabe?

Momentuz zelan ez dugun sos bat ere, uste dut modu
praktikoena eta beharbada eraginkorrena dela, jen-
de batengana behintzat heltzeko. Horrek ez du esan
nahi igual etorkizun batean atera ezin denik beste
formatu batean. Gainera, ikusi dugu Interneten pro-

€€ Xabiroi sistematikoki
publikatzen duen aldizkari
bakarra da, osoki euskarazko
komikia. Besterik ez dago 59

nostiko guztien aurka, nahiko zabalpen zabala izan
duela, eta harritu egin gara zelango oihartzuna izan
duen medioetan. Lehenengo aldizkaria izateko...
nahiko bizkor eginda... gustura gelditu gara.

Lehenengo zenbakian Adur Larrearen sinadura iku-
si dugu. Hurrengoetan ere hor izango da?
Bai edo ezizen bat bestela, gaiaren arabera.

H28 atera berri da. Esaten duzu bazegoela horren
beharra... Urrun gelditu da Napartheid eta horrek
ekarri zuen garraztasun eta umore beltz hori?

Bai, baina gero egileek jarraitu dute lanean, bakoi-
tzak bere medioetan. Baina egia esan, batu gaituzten
horrelako espazio batzuk ez dakit egon diren. Nik,
behintzat, ez dut gogoan horrelako nukleo bat izan
den, osagai antzekoakaz.

Esaten da 9. artetik bizitzea oreka pilo egitea izaten
dela. Horrela dela uste duzu?

Komikiaz bizi direnak uste dut esku bateko atzama-
rrakaz kontatu ahal direla. Besteok gabiltza “encaje
de bolillos” delakoa egiten, handik eta hemendik la-
nak uztartuz. Batzuk animazioan, beste batzuk kar-
telgintzan, ez dakit... Beste batzuk beste lan batzue-
tan dabiltza, baina gehienak antzeko gauzak izan
daitezkeenetan dabiltza, eta, nola ez, komikiagaz ere
nolabait bizirauten. Dena konbinatuz gero, biziraun
ahal den mundua da.

Berria, Aizu!, Bertsolari eta Xabiroi egunkari eta al-
dizkaririk gabe egongo litzateke aukera euskal ko-
mikilariak irakurtzeko Euskal Herrian?

Prentsan edo aldizkarietan agertzea igual gauza
puntuala izan daiteke, baina Xabiroi sistematikoki
publikatzen duen aldizkari bakarra da, osoki euska-
razko komikia dena eta urtean behin gainera album
bat ateratzen duena. Besterik ez dago. Badira beste
argitaletxe batzuk, proiektuak batzuetan ateratzen

dituztenak: Elkar, Astiberri edo Txalaparta modu-
koak. Badira tantakako proiektuak, ongi etorriak di-
renak, baina falta dena da horrelako sistematizazio
bat edo apustu bat.

Gauzak ateratzen dira, baina behar da proiektu
bat orokorrean edo apustu bat horren alde, merka-
tua sortzeko. Eta momentu honetan ez dago merka-
turik. Badira aipatu ditudan gauza apur horiek eta
horrelako gauza solte batzuk.

Hemen ere mangak eta superheroiak jaten dute ko-
miki merkatu osoa?

Bada, egia esan, ideiarik ere ez. Komikizaletasuna
berez nahiko bazterrekoa da. Hori egia da. Hurbi-
leko erreferentzia moduan erabil dezakegun Fran-
tziarekin alderatuz gero, hemen oso jende gutxik
irakurtzen du. Baina, bestalde, egia da ere komiki
irakurleak oso fidelak direla. Eta orduan beti dago
horrelako segimendu txiki bat.

Esana duzu Euskal Herrian oso komikilari gutxik
daukala izen edo ospe handia eta badirela hamaika
komikilari ezezagunak direna.k

Bai. Badira hamaika ezezagunak direnak; gainera,
ez txarrak direlako. Nik uste dut gehiago dela ez da-
goelako industria garatu bat horren inguruan edo
apustu garatu bat horren inguruan, hemen baitira
punta-puntako marrazkilariak eta komikilariak, gi-
doilariak... baina aukera gutxi dutenak parte hartze-
ko edo proiektu bat aurrera eramateko.

ADUR LARREA EGUREN

Ezagunagoa da Euskara Jendea dokumental sortan
egin duzun lana. Eskertzen dira ikus-entzunezkoa-
kaz lotutako proiektuak?

Bai. Garai batean ibili nintzen telebistarako grafista
moduan lanean eta gero Ibaizabal-Mendebalde eta
Zenbat Gara elkarteakaz atera zen Euskara Jendea-
ren dokumentala. Hor parte hartu nuen editore eta
grafista bezala eta oso gustura gelditu naiz emaitza-
gaz. Beti dira gauzak aldatzeko, denbora pasata, bai-
na egia esan 0so apustu garrantzitsua egin dute eta
orokorrean nahiko lan mardula izan da.

€€ Mikel Begoiiak badu dohain
bat, istorioak funtzionatzeko
momentuan. Uste dut oso
originala dela 55

Mikel Begona sopeloztarra duzu ohiko bidaidea.
Zelan da sorkuntza lanak bikotean egitearena eta
zelan berarekiko harremana?

Oso ondo. Mikelek badu alderdi bat oso ona... his-
torian aditua denez gero, beti dabil dokumentu eta
historia bitxi pilo bategaz, eta, gero, badu dohain
bat ere, istorioak funtzionatzerako momentuan. Uste
dut oso originala dela. Elkarrekin gabiltza Bertsolari

Azokak

Mikel Begonarekin izan zara pasa den as-
tean Anguleman. Zer ikusi duzu bertan in-
teresgarria egin zaizuna?

Angulemako azoka beste mundu bat da.
Hiri osoa hartzen duen azoka da eta hor
badituzu editorial handietatik hasita inde-
pendenteetaraino. Gazteak, ikasleak... de-
nek badaukate beren txokoa han. Hainbes-
te gauza eta hainbeste gauza on ikusteak
harritzen gaitu. Niretzako hara joatea da
pilak kargatzeko formularik onenetako bat.

Eta zer iritzia daukazu Getxoko Komiki
Azokari buruz?

Euskal Herrian azokarik garrantsitzuena
da, badira Baionakoa, Irunekoa... baina
Getxok, igual daramatzan urteak direla-
eta, garrantzitsuena iruditzen zait. Behar-
bada, betikoa: euskara aldetik, euskarazko
komikien aldetik, beti hankamotz gelditzen
gara, baita gonbidatuen aldetik ere asko-
tan. Hori da nire kritika bakarra.

Oasi bakarra izaten da Xabiroi aldiz-
kariak jartzen duen standa. Ez bakarrik
Xabiroik ateratzen dituen albumak edo ko-
mikiak, bertan aurkitu daitezkeelako beste
argitaletxe batzuetako euskarazko komi-
kiak ere, bertan eskura baitira, eta orduan
oasi interesgarria izaten da irakurle euskal-
dunentzat.

aldizkarian, Johnny Ugarte izeneko artzain amerika-
no baten istorioak kontatzen eta egia esanda nahiko
gustura. Bere gidoi zatiak jasotzen ditudanean, beti
sorpresa polita izaten da. Gero, igual, nik deskojo-
natzen dizkiot marrazkiakaz (barreak), baina ideiak
oso politak dira.

Komiki tailerrak ematen zabiltza eskoletan. lkas-
taro horietan zer gomendatzen diezu etorkizuneko
komikilari horiei?

Lanbide suizida bat denez geroztik, garaiz ohartu
daitezela, hortaz, eta leihotik salto egitea eta aurrera.
Gogoan daukazun artean, ekiteko.

Bilbotarra izanda zer dela eta etorri zinen Erandiora
bizitzera?

Erroak berez amaren aldetik Erandiokoak dira, ama-
ren familia erandioztarra da, eta azkenean hemen
bukatu dut.

Benetan daltonikoa zara?
Bai, bagara batzuk. Batzuk armairutik atera gara eta
beste batzuk ez.

Zein da egin duzun gauzarik arraroena?
Ez dakit, beharko nuke denbora pentsatzeko.

Izan daitezke Aldundiaren Ogasun memoriak?
Bai, uste nuen hori sekretupean zegoela (barreak).
Liburu horietarako ilustrazioak egin nituen, bai.

RePlay proiektuaren aurkezpena Faduran. cc-by Irekia - Eusko Jaurlaritza

RePlay proiektu digitala probatzen dabiltza ehun bat kirolari Faduran. Egitasmoak
euskal pilota eta hainbat herrialdetako kirol tradizionalen entrenamendua erraztu nahi
du, mugimendu-sentsoreei eta hiru dimentsiotako softwarea erabiliz.

adurako Errendimendu Handi-

ko Zentroa eta frontoia Europa

mailako RePlay proiektu digita-

laren egoitza bilakatu dira az-
ken egunotan. Eusko Jaurlaritzak eta
Vicomtech-IK4 Donostiako ikerkun-
tza zentroak bertan aurkeztu zuten
egitasmoa pasa den astean. Aste ho-
netan, ehunetik gora kirolari amateur
eta ikasle dabiltza pilotako prototipoa
hainbat modalitatetan testatzen, ki-
rol tradizionalen eta teknologiarik
aurreratuenaren konbinazioari auzo-
lanaren ginda jarriz. Kirolariek, kos-
tu txikiko hainbat gailuren aurrean
eta artikulazioetan itsatsitako sen-
tsoreen laguntzaz, probatzen dituzte
beren trebetasunak, gorputz osoaren
mugimendua hiru dimentsiotan erre-
gistratzeko asmoz.

Izan ere, bideo-joko baten antzera,
RePlayren xedea da kirol tradiziona-
len estiloak eta joko-teknikak aztertu
eta bere irakaskuntza eta entrena-
mendua erraztu eta hobetzeko hiru
dimentsioko softwarea garatzea.

Orain arte, RePlay probatu dute
Europan grina eta ikusmina gehien
sorrarazten duten kirol tradizionaleko
kideek: euskaldunek eta irlandarrek.

Euskal pilotariak eta Irlandako hur-
ling, camogie eta futbol gaelikoko jo-
kalariak ibili dira bere mugimenduak
eskaneatzen eta grabatzen, mugimen-
du-sentsoreak eta irudien atzipen tri-
dimentsionala baliatuz.

Kirol ohiturak gorde

Ekimena zientziaren, Kkirolaren eta
kulturaren arteko lankidetzatik abiatu
zen 2013an. Proiektuaren ardatz na-
gusia da kirol eta joko tradizionalak
ulertu, zaindu, babestu eta sustatzea,
ondare ukiezin gisa ulertuta. Europan,
3.000 Kkirol eta joko tradizional baino
gehiago daude, eta asko gainbeheran
edo desagertzeko zorian dago. Ho-
rregatik, kirolari berriei trebatzen la-
guntzea Kkirolak bizirik mantentzeko
erabakigarria izan liteke. Filosofia ho-
rregaz zein proiektuagaz bat egin dute
Irlanda, Ingalaterra, Grezia, Suitza eta
Euskal Herriko sei erakundek, tartean
Cumann Lithchleas Gael (Atletismo
Elkarte Gaelikoa) Irlandako 32 konde-
rrietako kirol eta kultur erakundea,
1884. urtean sortu eta 5 kontinenteeta-
ra hedatu den munduko kirol elkarte
amateur handiena. Europar Batasu-
nak bi milioi euroko laguntza eman

dio ekimenari. 2016an dute egitasmoa
osatu eta merkaturatzeko asmoa.
Behin euskal eta irlandar kiroleta-
ko trebetasunen eta teknika tipikoen
digitalizazioa amaituta, pilotaz prak-
tikatzen diren beste kirol tradizional
askotara ere hedatu ahal izango da,
eskuz eta oinez jokatzen direnak nahiz
bateak, stickak, pala, zesta eta beste-

Munduko kirol elkarte
amateur handienak
parte hartzen du

lako tresnen laguntzaz praktikatzen
direnak. RePlayren aholkularitza ba-
tzordeko kideen artean, Italiako tam-
burello, Frantziako jeu de paume edota
valentziar pilota bezalako kiroletako
federazioak daude, baita Euskal Pilo-
taren Munduko Kontseilua ere.

Kamerak eta sentsoreak

Kamera berezien bitartez, eta kiro-
larien gorputzei itsatsitako doitasun
handiko mugimendu-sentsoreen la-
guntzaz, pilotarien, hockeyaren an-
tzekoak diren gizonezko hurling eta

emakumezko camogie izeneko kirolen
eta eskua erabil daitekeen futbol gae-
likoko jokalarien mugimenduak eska-
neatu eta grabatu ziren aurrena.

Hiru dimentsioko eta kostu txiki-
ko software-plataforma horrek Kkirol
bakoitzari dagozkion mugimenduen
estiloak eta teknikak aztertzea ahalbi-
detzen du. Prozedurak irudi tridimen-
tsionalen atzipena, zerrendatzea eta
indexazioa biltzen ditu, baita metodo-
logien analisia eta beste kirol batzue-
tako emaitzen proiekzioa ere. Gaine-
ra, RePlayk joko-estiloetan izandako
aldaketan alderatu eta horien ebo-
luzioa zientifikoki aztertzeko aukera
eskainiko du, bideo-edukien gaineko
atzera begirako azterketak barne.

RePlayk kirol horietako zenbaiten
gaineko kalitate handiko filmaketak
eskainiko dizkie kirol erakundeei,
museoei eta bestelako kultur era-
kundeei. Grabazio horiek pilotarien
“mugimendu idealekin” alderatu ahal
izango dira, iazko urrian Oxford-en
(Ingalaterra), Mikel Egiguren zesta-
puntako munduko txapelduna, Mikel
Gonzalez eskularia eta Laura Saez eta
Jon Arriaga palisten lankidetzaz lortu-
tako eredutik abiatuta.

Selekzmagaz Toledora

Euskadiko selekzioaren artxiboko irudia. © Euskadiko Futbol Federakundea

ribe Kostako 16 urtez azpiko

zazpi futbol jokalarik Toledoko

Bargas herrian jokatuko dute,
eguenetik zapatura bitartean, ema-
kumezkoen selekzio autonomikoen
Espainiako txapelketan. Jose Alvarez
eta Sergio Rivera selekzionatzaileek
Erandioko Betiko Neskak taldea hartu
dute oinarri Euskadiko selekzioaren
hamaikakoa antolatzeko, Maitane
Bravo, Naroa De la Fuente, Oihane
Hernandez, Nerea Kortabitarte eta Ei-
der Murgia deituta. Erandioztarrekin
batera izango dira Julene Ladislao eta
Naira Maria Solis, hurrenez hurren,
Bizkerre eta Leioako Emakumeen jo-
kalariak. 18 urtez azpiko selekzioak
ere jokatuko du Bargasen, baina ber-
tako taldeen jokalaririk gabe.

Eskola kirola,
hilaren 14an

asa den asteburuan, Bizkaiko

Foru Aldundiak bertan behe-

ra utzi zituen Eskola Kirola

programako partida, entse-

gu eta jarduera guztiak, denboralea

eta alerta laranja zirela-eta. Horren

aurrean, Bizkaiko Saskibaloi Federa-

zioak eskoletako taldeei jakinarazi die

jokatu gabeko norgehiagokak otsaila-
ren 14an, zapatuan, egingo dituela.

Halere, kategoria batzuetan plan-

teamendu orokor horretan zenbait

salbuespen egingo du Federazioak.

Hala nola, 2003ko emakumezko mi-
nibasket-eko taldeek egun horretan
ohiko partidak dituztenez, hurrengo
egunean jokatuko dute, domekan. Era
berean, badira salbuespenez otsaila-
ren 7an, zapatuan, izango diren lehia-
keta bi, aurreko asteburuan edo dato-
rrenagaz batera amaitzekoak zirenak.
Esaterako, 2003-2004ko emakumezko
minibasketen 58 eta 59 taldeak zein
3x3 modalitateko B-94 mailan dabilen
minibasket aurreko talde mistoa.

info+: bizkaiabasket.com

San Nikolas ikastolako saskibaloi jokalariak. © B|zka|ko Saskibaloi Federazioa

Euskal Herriko Koparen jabe

Txartel hau
aurkezten baduzu

%50eko

deskontua
izango duzu zure
autoaren garbiketan

Getxo eta Berango artean
Tf. 94 430 1500

(15 eguneko epamuga)

CIMERCIAL
d LIMPIETA

Harritzeko moduko kalitatea!

-Garbiketa orokorrak
-Mantentze garbiketa
-Garbiketa industriala
-Itsasontzi garbiketa
-Ospital garbiketa
-Elikagai Industriak igienizatzea,
garbitzea eta desinfektatzea
-Legionellaren kontrake tratamenduak
-Alrestatze tutuak, aire girotuak
eta hodi industrialak garbitzea
-Lan osogarria

Andres lsasi 11, Behe ezkerra (Bilbo)
TH 94 4T0 06 69 e-posta: bilbao@limpiezasvillar.com

Garaipen historikoa lortu
dute Leioako waterpolo
talde nagusiek, biek

batera Euskal Herriko Kopa
irabazita. Emakumeek iazko
emaitza berdindu dute.

asa den asteko domekako oroi-

menak luzaro geldituko dira

waterpolozaleen gogoan; are

gehiago, zale horiek leioazta-
rrak izanez gero. Egun horretan, Leioa-
ko waterpolo bi talde nagusiek Euskal
Herriko “Final Four” fasea jokatu eta
irabazi zuten, nork bere kategorian.
Gasteizko Mendizorrotza igeritokiak
hartu zituen zortzi taldeen arteko nor-
gehiagokak, iaz bezala leioaztarrak
bakarrak izan ziren bi mailetan talde
bana sartzen. Emakumeek iazko mar-
ka errepikatu zuten, finalaurrekoan
zein finalean erraz irabazita. Etxean
jokatzen zuen Lautada talde gasteiz-
tarrari 5-9 nagusitu zitzaizkien lehe-
nengo, eta Irungo Bidasoa XXI taldea-
ri, ondoren, 4-11 erabateko emaitzaz.
Aipagarria da ligan leioaztarrak ez
zirela bi talde horiek gainditzeko gai.

Mutilak lehen aldiz txapeldun
Ligan bigarren den Leioa WLB gizo-
nezkoen taldeak iazko finala hobetu
eta txapeldunorde gelditu barik, kopa
Sarrienara ekartzeko aukera izan zu-
ten, emakumeek bezala. Lehenengo
aldia. Finalaurrekoetan Waterpolo
‘98 ‘02 lider nafarrari egin behar izan
zioten aurre. Partida “estu eta aldika
latza” izan zen, tekniko leioaztarrek
gogoratzen dutenez. Azkenean, 3-4
nagusitu ziren uribekostarrak, 26 fal-
ta izan zituen deman. Finalean, beste
talde nafar baten aurka egin behar
izan zuten, bigarren mailan dabilen
Larraina. Haien kontra lasaiago ibili
ziren Josu Barrenetxearen mutilak,
13-7 emaitzak frogatzen duenez.

Abaraska

Gezitik abiatu eta
erloju-orratzen
arabera erantzun.

Era berean, halaber.

Animalia batzuen estalki gogor.
Gipuzkoako hiruburua (1844-1854).
Lekuak.

Betidaniko.

Borroka kirola.

Berriz, berriro.

Pauso.

Horoskopoa

Ura

(Abenduak 21-Urtarrilak 19)
Ez kexatu hainbeste hotz, haize eta euriagatik;
neguan gaude. Eguzkia eta hondartza nahi izanez
gero, hasi jada oporrak prestatzen.

Adarra

: (Otsailak 19-Martxoak 20)
Berandu ailegatzeak ez zaitu dotoreago bilaka-
tzen, berantiarra baizik. Lankide eta lagunak apur
bat nekatuta daude zure ohitura horregaz.

Hostoa

(Apirilak 20-Maiatzak 19)
Dutxan bost minutu gehiago ur berotan egosten
zaren bakoitzean, energia eta ura alferrik galtzeaz
gainera, zure faktura hazten da. Gogoratu!

W Garia
_1.!_ (Ekainak 19-Uztailak 18)
Azken unetan topatutako manta eta txano bana-
gaz irten zinen Aratusteetara iaz. Aurten ganora
apur bategaz orain hasiz gero, mozorro galanta!

Iratzea

W, (Abuztuak 18-Irailak 16)
Lana topatzea ez da erraza, eta soldata erdi de-
zente izango duen beharraren bila kaleak araka-
tzeaz aspertu xamar zabiltza. Eutsi!

Hazia

= : (Urriak 17-Azaroak 15)
Espero ez duzunean, ezusteko galanta emango
dizute. Ez dizu grazia handirik egingo, baina hartu
aldarte onegaz, asmo txarrik ez dute-eta.

9. Joanden urtekoa.

10. Erregaibeltza.

11. lgarleak, sorginak.
12. Denborale.

13. Abere belarri handiak.
14. Behatokia.

15. Putzua.

16. Grina bizi.

Otsoa

(Urtarrilak 20-Otsailak 18)
Alperreko batzarrak gorrotatzeraino eraman zaitu
egunotan pairatzen duzun “bileritis” delako ho-
rrek. Ez hartu hain serio, bizitza laburra da-eta.

Aitzurra

(Martxoak 21-Apirilak 19)
Tristea da bi lagun topatzea hirugarren batez
gaizki esaka. Halere tristeagoa da zuk ezer ez
esatea horren aurrean.

Eguzkia

(Maiatzak 20-Ekainak 18)
“Baratxuria, zazpi gaitzen kontrako janaria” dio
esaera zaharrak. Halere, horren usaina kontuan
hartu dozenaka irentsi aurretik.

Lastoa

(Uztailak 19-Abuztuak 17)
Beranduago pagatzeko laga zenituen erosketak
eta daborduko fakturak heldu dira. Alferrik da ura
joanda presa egitea.

Meta

(Irailak 17-Urriak 16)
Urte berrirako asmo on guztiak albo batera utzi
dituzu ja. Zergatik ez duzu zer edo zer errealista-
goa pentsatzen helburu moduan?

\@ " Negua

(Azaroak 16-Abenduak 20)
Aurrematrikulazio garaian gaude. Txikiak esko-
lara joan beharko du eta zalantzak dira familian.
Duda izpirik barik, D eredua proposatu.

Hitzen zerrenda

AHETZE HERNANI
ENBOR JITO
ESNE IRURI
EZIN KOBRE
EZKA NILO
GETXO OGIA

Soluzioak

OIHAN UXUE
OTTAWA ZIAPE
PERU ZIZUR
POTO ZULO
URANIOA

USOA

ALBE

Trino Azkoitia eta Andoni Iriondoren ekimenez sortutako eskolak
bertso-plaza bilakatu du Uribe Kosta eskualdea. Punta-puntako
saioak eskaintzeaz gain, dozenaka gazte bertsoak ikasten dabiltza.

KEPA UGARTE MARTIARENA

rtarrilaren 29an, arrastian, Usategi kafete-
l | gian egindako aurkezpen-ekitaldiaren bitar-

tez eman zion hasiera Algortako Bertsolari
Eskolak (ALBE) bere 35. urteurrenaren egitarauari.
Hala ere, ekitaldi berri askorik —zerupeko agerraldia
eta amaierako gala dauzkate buruan— antolatzeko
asmorik ez daukate. Daborduko egutegi mardula
darabilte urtero-urtero, eta, beraz, egitarau paralelo
bat sortu beharrean, urteko ekitaldi denei urteurre-
naren ukitua ematea pentsatu dute. Ospakizun sor-
tarako aukeratutako leloa: Hogeita hamabost urte
hitza bihurtzen arte. Horien guztien berri eman du
urteurreneko ekitaldien antolaketa batzordeko koor-
dinatzaile Joseba Santxok.

Berbarako, aurtengo Abra Sarian, parte hartzai-
le berriak gonbidatu beharrean, orain arteko edizio
guztietako txapeldunak elkarren artean lehian jar-
tzea bururatu zaie. Hala, 2006an Bizkaiko Txapela
jantzi zuen Xabi Paya eta aurten finalera heldutako
Jone Uria algortarra beste hamaika lagunekin le-
hiatuko dira. Euskal Herri osoko bertsolari gazteen
arteko sariketa izan ohi da aipatutakoa; eta Paya eta
Uria txapeldun izan ziren euren edizioetan.

Hortik aparte, bestelako hiru ekitaldi berri eratu
nahi dituzte, urtemuga dela-eta. Lehenengoa, Usa-
tegi kafetegiko aurkezpena izan zen; ospakizunen
txupinazoa, zelanbait esateko. Bigarrena, uda alde-

35 urtez

an egin gura lukete. Santxoren berbetan, “data eta
tokia oraindik ere finkatu ez ditugun arren, zerupe-
ko agerraldi ikusgarria egin gura genuke, bertsoa
eta dantza uztartuz, eta inguruko dantza taldeakaz
elkarlanean”. Eta hirugarren ekitaldi berezia aben-
du aldean egingo dute. “Data eta tokia finkatzen ga-
biltza, baina urteurren urteari tamainako amaiera
emate aldera, gala arranditsu bat egin nahi genu-

Urteko ekitaldi denei urteurren
kutsua eman gura diote eta
beste berri batzuk eratu; tartean,
zerupeko agerraldia udan

ke, afari eder batekin hasi eta parte hartze ugariko
jaialdi koloretsua ostean; bertsoak, musika, parte
hartze bereziak, gorazarreak eta hainbat sorpresa”,
Santxok dioenez. ALBEren 35. urteurrenaren batzor-
deko koordinatzailearen esanetan, goi mailako gala
izango da; “azken traka modukoa”.

Baina, adierazitakoez gain, askoz ideia eta eki-
men gehiago daukate urteurrenaren inguruan, gehi
urtean zehar sor daitezkeenak; eta horiek guztiak
jendearenganatzeko zein jendearengandik gehi-
ago jasotzeko, webgune berria estrenatuko dute:

hitza bihurtzen arte

www.albe.eus. Ekitaldien datak eta xehetasunak
atari horretan kontsultatu ahal izango dira.

Historia luzea

Joseba Santxok azaldutakoaren arabera, urteurre-
nak aukera emango die Eskolaren historia berrikus-
teko; “hasieratik proiektuan sinetsi zuten eta dute-
nei esker ona adierazteko, gaur egungo proiektuan
dabiltzanei harrotzeko moduko ibilbidea erakus-
teko; eta etorkizunean etorriko direnei egitura eta
oinarri sendoa uzteko”. Izan ere, bere hitzetan, 35
urtez kulturgintzan irautea ez da ahuntzaren gaue-
ko eztula. “Denbora luze honetan mila gorabehera
egon dira”, ALBEkoak aipatu duenez.

Bestalde, ekitaldi denetan berba artearekin lotu
nahi dituen Hogeita hamabost urte hitza bihurtzen
arte logo berria izango da, bertsogintza, hitzaren ar-
tea ere dela gogoratzeko. Ideia hori irudiz janzteko,
Kandinsky mundu mailako artista ezagunaren In-
provisation pintura baliatuz, Itsaso Bartolomék logo
berria diseinatu du. Bi bertsolariren aho erakusten
dituen hasierako logoa eta artearen ideia batu ditu.

Orain arte ALBEk edukitako logoetan sakonduz,
Zurinie Asteasu diseinatzaileak 1995ean sortutako
logoan buru bi ikusten dira, bertsolari bi, eskola-
ren helburu nagusia bertsolariak sortzea baita; “eta
legenda hauxe: Algortako Bertsolari Eskola, gure
eskolaren izaera beti eskualde mailakoa izan bada
ere, lehendabiziko pausuak Algortan eman baikeni-
tuen”, aitortzen du Santxok. Hogehitabosgarren ur-
teurreneko leloa, ostera, ondokoa izan zen: Hogeita
bost urte bertsoa bitarte. “Lelo horren bitartez azpi-
marratu gura genuen denbora luzez ibiliak ginela
bertsogintzan, beste barik”, diozku 35. urteurrena-

ren batzordeko koordinatzaileak. Aurtengo leloan,
baina, harago joaten ahalegindu dira eskolakoak,
ALBEren errealitatea ere “hasierako helburu xumee-
tatik harago” joan delakoan.

Bertso-plaza

Algortako Bertsolari Eskola berbagai, 1980. urtean
sortu zen gaur ALBE izenez ezagutzen duguna, Tri-
no Azkoitia eta Andoni Iriondoren ekimenez. Bertso-
laritzaz gozatzeko talde natural gisa sortu zen. Gaur
egun, urtean 25-30 ekitaldi inguru antolatzen ditu
Getxon zein eskualdean, tartean: balkoitik balkoi-
rakoa, Abra sariketa, Ahobien Gala, Bertso Jaialdi
Mundiala, festetako saioak... Ekimen berrien artean,
Azebarri elkartea sortu dute orain gutxi. Santxok

Urte hauetan guztietan hamaika
haur, gazte eta nagusi pasa dira
eskolatik bertsolaritza lantzeko.
Erreferente bat bihurtzea lortu du

azaldu duenez, 35. urteurreneko logoan “hasierako
bi aurpegi horiek plaza bat sortzen dute, Uribe Kos-
tan bertso plaza eratzea lortu dugunaren seinale”.
Une honetan ehun bat lagun (gazteak eta hel-
duak) dabiltza eskolara joaten astero, eta inguruko
ikastoletan 60 bat haur dabiltza eskolaz kanpoko
bertso-eskolan. Honi gehitu behar ditugu udalerri-
ko ikastetxeetan eta institutuetan bertsolaritza eta
ahozkotasun-klaseak jasotzen dituzten 700 bhat gaz-
te, eta antolatutako saio tradizional eta berritzaile
ugari. Ikerkuntza alorrean, eskualdeko bertsoen be-

rreskurapenerako eginiko lana aipa daiteke, eta, ho-
rrekin batera, Bertsolaritzaren Historia Uribe Kostan
hogei urteko ikerlana. Eskola sortu zutenen bertso-
zaletasunak eskualdeko hainbat herritako adineko
jendea elkarrizketatu eta grabazioak egitera bultza-
tu zituen ALBEKo lagunak.

Txapelen zerrenda

Urte hauetan guztietan hamaika haur, gazte eta
heldu pasa dira eskolatik bertsolaritza lantzeko.
Erreferente bat bihurtzea lortu du ALBEKk, ez baka-
rrik kopuruagatik, kalitateagatik ere, oso emaitza
onak, puntako bertsolariak lortu dituelako. Oso
hurbil daukagu Bizkaiko azken txapela, Fredi Paya
algortarrak abenduan jantzi zuena —Jone Uria ere
heldu zen finalera—. Bere anaia Xabik ere irabazi
zuen 2006ko txapelketan. Bi urte geroago, 2008an
hain justu, Xabi eta Fredi sailkatu ziren Bizkaiko
Bertsolari Txapelketaren finalerako. 2010ean, Uriak
irabazi zuen Uribe Kostako Txapelketa; eta ostean,
Bizkaiko finalean ere parte hartu zuen.

Sei urte lehenago, 2000. urtean, Ipar Uribeko
Txapelketa Getxon egin zen. Sei bertsolarik hartu
zuten parte eta txapela Fredik eroan zuen. Bi urte ge-
roago, Xabi Payak jantzi zuen Ipar Uribeko txapela,
eta 2006an, beste payatar bat suertatu zen garaile,
Itxaso hain zuzen ere. 2008an, ostera, beste emaku-
me gazte eta algortarra, Arrate Illaro izan zen nagusi
Areetako finalean, ALBEko kidea hori ere.

2012an egindako Uribe Kostako Bertsolari Txa-
pelketan, Bizkaiko Bertsolari Txapelketaren aurre-
koan alegia, Illarok jantzi zuen txapela. Eta iaz ospa-
tu zen 2014ko Uribeko Kostako Txapelketan Imanol
Uria algortarra izan zen garaile.

Hogeita hamabost urtez
bertsogintza bitarte

ibili gara hamaika
lekutan hartzen parte.
Laurogeian sortu ginen,
gero egin elkarte,

orain ez gara ibiltzen
goi-mailatik aparte

eta jarraitu nahi dugu
indarra dugun arte
bertsolari artistak sortzen
ta hitza bihurtzen arte!

DOINUA: Gai honek badu mamia

ZORIONAK!

ALGORTAKO
BERTSOLARI
ESKOLA

www.albe.eus

Flashback

Urduliztar eta sopeloztarrak
erretraturako paratuta, 1947

Sasoi hartan ez zen erretratu asko egiten; hori dela eta, erromeriatara
argazkilariak joaten ziren euren kamera, dekorazio, atrezzo eta guzti.
Irudian ikusten denez, kasu honetan, Mexikokoa da ingurua: gitarrak,
kartutxerak, pistolak, eta hegal zabaldun kapelak.

Sopela eta Urduliz inguruko mutilak ondo ordinuta ageri dira behinik
behin; sopeloztar neskatilak apur bat giroz kanpo daudela ematen du. Izan
ere, mutilak baino gaztetxoagoak ziren, eta ziurrenik mutilek gonbidatuta
paratu ziren argazkirako; diotenez, haiek nagusiagoak eta gizonezko izanda,
errazago ei zuten erretratua egiteak balio zuen pezeta edo ordaintzea.

Zutunik:

Jesus Mari Zunzunegi (GB),
Edurne Bilbao Carrasco eta
Jose Intxaurtieta (GB).

Erdian: Bene Markaida eta
Mari Carmen Artolozaga.

Jesarrita: Santi Etxaiz (GB),
eta Rafa Etxegarai (GB).

© SOPELANA. HERRI BATEN ALDIUNEAK
liburutik hartutako argazkia.

Uribitakora

TESTUA
Nahikari Ayo Acebo

3 emakume, 3 bide

DOINUA Ilusio handiz hasi egin nuen Mikel, Andere eta Haizearen Kolonbiatik alde egiteko
Itsasoari begira Zuzenbideko karrera. hiru umetxoren ama. hautua nuen egina.

Independiente, libre izateko Gure etxean zein bulegoan “Euskal Herrian aberasteko
ARGAZKIA

Hodei Torres

Uribitakoran parte hartu gura duzu?
Bidal egiguzu atal honetan agertzea gura
zenukeen argazkia eta bertan ikusiko duzu,
bertso eta guzti: hiruka@hiruka.eus

HIRUKA Koop. elk.

Helbidea: Martikoena 16, 2. solairua 48991 GETXO
e-Posta: hiruka@hiruka.eus

Posta Kutxa: 171

Telefonoa: 944 911 337

Erredakzioa: Iker Rincon, Kepa Ugarte, Julen
Nafarrate, Ifiigo Fernandez de Martikorena,
Irantzu Sagarminaga

egina nuen aukera.
Fakultatean nuen ametsa
denborarekin eten da,
karpeta eta apunteekin
orain banoa etxera,
langabezia izango baita
tunel honen bukaera.

Erakunde laguntzaileak:

pilatzen zait lan andana,
lortu dezaket ni neu jasaten
gainean daukadan zama?
Lana bukatu eta etxean
oraindik zain daukadana...
Horixe baita eguneroko
ama langileon lana

Sopelal
Udala

Gorlizko
ala

dirua bada nahi a(d)ina!”
Neskame legez garbitu ditut
etxeetako zikina,

zaila egiten zait esplikatzea
pairatzen den herrimina:

ai zeinen zaila den izatea
emakume etorkina...

Plentziako Barrikako Hedabide honek Bizkaiko Foru Aldundiaren eta
ud dala Eusko Jaurlaritzaren diru-laguntzak jaso ditu




